
Монгол  Улсын  Их  Хурлын  намрын  чуулганы 2005 оны 1 дүгээр сарын 7-ны /Баасан гариг/ өдрийн хуралдаан 16.00 цагт эхлэв.

   
Хуралдааныг Монгол Улсын Их Хурлын дарга Н.Энхбаяр нээж, гишүүдийн ирц, хэлэлцэх асуудлыг танилцуулав. 


Чуулганы үдээс өмнөх хуралдаанд ирвэл зохих 76 гишүүнээс нийт 42 гишүүн ирж, 56.7 хувийн ирцтэй байв. Үүнд:


а/Чөлөөтэй: Г.Батхүү, Н.Баяртсайхан, С.Баярцогт, Т.Ганди, Л.Гүндалай, С.Ламбаа, Т.Очирхүү, С.Оюун, Ч.Улаан, Ц.Шаравдорж, М.Энхсайхан, Б.Эрдэнэбат
б/Өвчтэй: Ч.Авдай, Д.Одхүү, 

в/Тасалсан: Р.Амаржаргал, Р.Бадамдамдин, Ц.Батаа, Б.Батбаатар, Б.Батбаяр, Ж.Батхуяг, Д.Бат-Эрдэнэ, Л.Гансүх, Л.Гантөмөр, Ц.Жаргал, Б.Жаргалсайхан, М.Зоригт, А.Мурат, К.Саираан, Ч.Содномцэрэн, А.Цанжид, О.Энхсайхан, Б.Эрдэнэбүрэн

НЭГ.Засгийн газрын мэдээлэл

Мэдээлэлтэй холбогдуулан Хүнс, хөдөө аж ахуйн сайд Д.Тэрбишдагва, Хүнс, хөдөө аж ахуйн дэд сайд Ц.Ганхуяг, Төрийн нарийн бичгийн дарга Н.Батсуурь, сайдын зөвлөх Д.Буянхишиг, Бодлогын хэрэгжилтийг зохицуулах газрын дарга Д.Нэргүй, Мал эмнэлгийн газрын дарга Д.Оргил, Стратегийн бодлогын хэлтсийн дарга Б.Бинье, Мал аж ахуйн хэлтсийн дарга П.Ганхуяг, Гамшгаас хамгаалах ерөнхий газрын дарга П.Даш, Гамшгаас хамгаалах ерөнхий газрын дэд дарга Т.Ганболд,  УИХ-ын Тамгын газрын Нэгдүгээр нарийн бичгийн дарга Ж.Нарантуяа, УИХ-ын Хяналт шалгалтын хэлстийн референт Д.Оюунцэцэг нар байлцав.

“Мал өвөлжилтийн тухай” сэдвээр УИХ-ын гишүүн, Хүнс, хөдөө аж ахуйн сайд Д.Тэрбишдагва мэдээлэл хийв. 

Мэдээлэлтэй холбогдуулж УИХ-ын гишүүн Ж.Наранцацралт, Л.Пүрэвдорж, Д.Туяа, Р.Буд, Р.Раш, Я.Санжмятав, Ц.Цэнгэл нарын асуусан асуултад Д.Тэрбишдагва, Т.Ганболд, Д.Нэргүй, Н.Батсуурь, Ц.Ганхуяг, Д.Буянхишиг нар хариулт өгч, нэмэлт тайлбар хийв. 

УИХ-ын дарга Н.Энхбаяр Туркийн олон улсын хамтын ажиллагаа, хөгжлийн байгууллагын хөтөлбөр зохицуулалтын төлөөлөгчийн газар байгуулах тухай Монгол Улсын Засгийн газар, Бүгд Найрамдах Турк Улсын Засгийн газар хоорондын хэлэлцээрийг соёрхон батлах тухай Монгол Улсын хуулийн эцсийн найруулга, Хүн амын орлогын албан татварын хуульд өөрчлөлт оруулах тухай Монгол Улсын хуулийн эцсийн найруулга, Байгаль орчныг хамгаалах тухай хуульд нэмэлт, өөрчлөлт оруулах тухай Монгол Улсын хуулийн эцсийн найруулгыг уншиж танилцуулав. Эцсийн найруулгатай холбогдуулан УИХ-ын гишүүдээс асуулт, санал гараагүй болно. УИХ-ын гишүүд дээрх хуулиудын эцсийн найруулгыг сонсов.

Хуралдаан 17.55 цагт өндөрлөв. 

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН
ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

   МОНГОЛ УЛСЫН ИХ ХУРЛЫН НАМРЫН ЧУУЛГАНЫ 

          2005 ОНЫ 1 ДYГЭЭР САРЫН 07-НЫ ӨДРИЙН 

           ХУРАЛДААНЫ ДЭЛГЭРЭНГYЙ ТЭМДЭГЛЭЛ

Н.Энхбаяр: 1 сарын 7-ны өдрийн чуулганы нэгдсэн хуралдаанаар бид уламжлал ёсоор Засгийн газрын мэдээллийн цаг байдаг. Мэдээллийн цагаар Хүнс, хөдөө аж ахуйн сайд Тэрбишдагва Мал өвөлжилтийн байдлын талаар мэдээлэл хийхээр бэлтгэсэн байна. Ингээд Хүнс, хөдөө аж ахуйн сайд Тэрбишдагвыг индэрт уръя. 

Д.Тэрбишдагва: УИХ-ын дарга, эрхэм гишүүд ээ. 

УИХ-ын нэгдсэн хуралдаанд үүний өмнө хүнсний хангамж аюулгүй байдлын асуудлаар мэдээлсэн. Энэ удаа мал өвөлжилтийн асуудлаар ярья. Ингэхдээ мал аж ахуйн салбарт сүүлийн жилүүдэд бий болсон нөхцөл, бодлогын төвшинд авч хэрэгжүүлсэн арга хэмжээний талаар та бүхэнд тодорхой мэдээлэл тарааж танилцуулсан тул тэдгээрийг энд дурьдахгүйгээр мал өвөлжилтийн одоогийн байдал, мал хаваржуулах, төл бойжуулах бэлтгэл ажил болон мал аж ахуйн салбарт цаашид баримтлах бодлогын зарим асуудлыг хөндөж ярина. 

Нэг. 2004-2005 оны мал өвөлжилтийн өнөөгийн нөхцөл байдал, зохион                   байгуулж хэрэгжүүлж буй арга хэмжээний тухайд
Засгийн газар өнгөрсөн жилүүдийн ган, зудаас сургамж авч  мал аж ахуйг өвөлжүүлж, хаваржуулах бэлтгэлийг бүх шатанд чанартай хийдэг болох, улмаар   байгалийн гамшгийн үед өөрийгээ хамгаалах чадавхийг дээшлүүлэхийг стратегийн нэг чухал зорилт гэж үзэж байгаа юм. Иймд мал аж ахуйн эрсдлийг бууруулан өрсөлдөх чадварыг сайжруулах эрх зүй, эдийн засаг, нийгэм, технологийн бүх талын нөхцөлийг бүрдүүлэх чиглэлээр өнгөрсөн онуудад нилээд арга хэмжээ авсан билээ. 

Малчдад татварын хөнгөлөлт үзүүлэх, бэлчээрийг төлбөргүй ашиглах, хүүхэддээ боловсрол олгоход нь дэмжлэг үзүүлэх, түүхий эд, бүтээгдэхүүний чөлөөт үнэ, борлуулалтын тогтолцоо бий болсон зэрэг нь мал аж ахуйн үйлдвэрлэл эрхлэхэд аятай нөхцөлийг бүрдүүлж байгаа юм. Эдгээр арга хэмжээний үр дүн манай малчдын шаргуу хөдөлмөр, хичээл зүтгэлийн зэрэгцээ өнгөрсөн жилүүдтэй харьцуулахад цаг агаарын нөхцөл таатай байсны улмаас  улсын хэмжээнд 2004 оны жилийн эцсийн тооллогын дүнгээр нийт малын тоо өмнөх оныхоос 10.0 хувиар үндсэндээ 28.0 саяд хүрээд байна. Нийтдээ 19 аймаг малаа өсгөсний дотор 7 аймаг 5 төрөл дээр нь өсгөлөө.     

Энэ жилийн зуншлагын байдлын хувьд манай улсын нийт нутгийн 60 гаруй хувьд гантай буюу гандуу байсны дотор 11 аймгийн 33 сумын нутаг гантай байв. 

Засгийн газар байдалд дүгнэлт хийж “Өвөлжилтийн бэлтгэл ажлыг эрчимжүүлэх талаар авах арга хэмжээний тухай” тогтоол  гарган хэрэгжүүлэх ажлыг зохион байгууллаа. ХХААЯ төлөвлөгөө болон “Өвөлжилтийн бэлтгэл хангах ажлыг эрчимжүүлэх тухай” албан даалгавар гарган нийт аймаг, холбогдох агентлаг, мэргэжлийн байгууллагад хүргүүлж хэрэгжилтэнд нь хяналт тавьж ажиллав. Мал өвөлжилтийн бэлтгэл хангах ажлын явцыг эрчимжүүлэх асуудлаар Засгийн газраас аймаг, нийслэлийн Засаг дарга нартай телефон хурал хийж тавьсан санал хүсэлтийг шийдвэрлэх арга хэмжээ авсан болно.

Түүнчлэн 9 дүгээр сард  энэ жилийн мал өвөлжилт, хаваржилтыг хангах ажлыг эрчимжүүлэх зорилгоор “Бичин жилийн сургамж-Мал өвөлжилт” зөвлөлгөөнийг   зохион байгуулан  тодорхой зөвлөмж гарган хэвлэл мэдээллийн хэрэгслээр сурталчилж  ажиллав.      

Иргэд, аж ахуйн нэгжүүдийн хадлан, тэжээл үйлдвэрлэлд дэмжлэг үзүүлэхийн тулд 2004 онд бага оврын 140 гаруй тракторыг  чиргүүл, хадуур,   цахилгаан үүсгүүр зэрэг иж бүрдэл тоног төхөөрөмжийн хамт 50 хувийн хөнгөлөлттэй үнээр олгосон нь хадлан, тэжээл үйлдвэрлэлийг нэмэгдүүлэхэд зохих нөлөө үзүүллээ.  Улсын хэмжээгээр  бэлтгэсэн өвс, хадлангийн   өнгөрсөн оныхоос хадлан 12.2 мянган тн-оор, сүрэл болон бусад тэжээлийн хэмжээ 23.7 мянган тн-оор тус тус илүү байна.  Аймгууд дахь улсын нөөцийн 32 цэг, салбар нийтдээ 20.0 мян.тн өвс, 11.0 мян.тн тэжээлийг  татаж байршуулаад байна.

Мал, амьтны халдварт паразиттах өвчнөөс урьдчилан сэргийлэх арга хэмжээнд давхардсан тоогоор 46.6 сая малыг хамрууллаа. Мал эмнэлгийн ариутгал халдваргүйжүүлэлт хийх сарын ажил зохион байгуулснаар 1.2 сая шахам метр квадрат талбай бүхий хашаа байр, бууцанд ариутгал, халдваргүйжүүлэлт хийв. 

Улсын төсвийн хөрөнгө оруулалтын болон гадаад орон, олон улсын байгууллагын тусламжаар инженерийн хийцтэй 600 гаруй худаг сэргээн засварлах буюу шинээр гаргасны зэрэгцээ малчид, иргэд өөрсдийн хүч хөрөнгөөр энгийн уурхайг 870 худаг шинээр гаргаж ашиглалтанд оруулсан байна. Эдгээр арга хэмжээ болон малчдын хөдөлмөр зүтгэлийн үр дүнд энэ жил мал өвөлжүүлэх, хаваржуулах бэлтгэлийг хангахад зарим ахиц гарсан гэж хэлж болно. 

Орон нутгаас авсан мэдээгээр одоо улсын хэмжээнд  нийтдээ  1567 багийн 189.4 мянган өрхөд 28.0 сая шахам малыг өвөлжүүлж байгаа нь  өнгөрсөн оны мөн үеийхээс  малын тоо 3.2 саяар  илүү байна. Үүний дотор  11.9 мянган малчин өрхийн 3.4 сая мал отроор өвөлжиж байгаагаас 4.7 мянган өрхийн 1.5 сая мал өөр аймгийн алслагдсан нутагт өвөлжиж байна. Ялангуяа өнгөрсөн зун гантай буюу гандуу байсан Дундговь аймгийн 13 сумын 500.0 гаруй мянган мал отроор өвөлжиж байгаа нь бусад аймгуудаас хамгийн олон нь юм. Отроор өвөлжиж байгаа өрхүүдэд хүн, мал эмнэлэг, сургууль, худалдааны үйлчилгээг ойртуулах зохион байгуулалтын арга хэмжээ авсан. 

Өнөөгийн байдлаар нийт нутгийн 90.0 орчим хувьд цасан бүрхүүлтэй байгаагийн дотор Увс аймгийн Малчин, Тариалан, Баруунтуруун, Завхан аймгийн Цэцэнуул, Нөмрөг, Сэлэнгэ аймгийн Ерөө, Хүдэр, Дорнод аймгийн Баян-Уул, Хэнтий аймгийн Биндэр, Дадал, Баяновоо, Өмнөговь аймгийн Гурвантэс, Ноён, Сэврээ, Дархан-Уул аймгийн Хонгор зэрэг 40 гаруй сумдын нутаг 20-34 см зузаан цасан бүрхүүлтэй байна. Мөн 12 дугаар сарын сүүлийн хагаст орсон цасны хэмжээ зарим нутагт 10-13 см-ээр нэмэгдснээс гадна Алтай, Хангай уулархан нутаг, томоохон голын хөндийгөөр болон цас ихтэй нутгаар өдөртөө 28-34 градус, шөнөдөө 35-40 градус хүрч хүйтэрч байгаагаас эдгээр суманд мал өвөлжилт хүндэвтэр байна. 

Бий болсон нөхцөлтэй байдалтай холбогдуулан орон нутагийн удирдлага нөөцөлсөн өвс тэжээлийг малчдад хүргэх, цасанд дарагдсан зам давааг нээх зэрэг нэмэгдэл арга хэмжээ авч байна. Өвөлжилтийн байдал хүндэрч байгаа 8 аймгаас ХХААЯ, Гамшгаас хамгаалах ерөнхий газарт ирүүлсэн санал хүсэлтийн дагуу тухайн аймгууд дахь улсын нөөцийн цэг, салбаруудад байгаа өвсний үнийг 30.0 хувиар, тэжээлийг 15.0 хувиархөнгөлөн олгож эхлээд байна. Мөн дээрх аймгуудын мал өвөлжилтийн нөхцөлд үнэлгээ хийх зорилгоор ХХААЯ, Гамшгаас хамгаалах ерөнхий газар болон холбогдох бусад яамдын мэргэжилтнүүд оролцсон ажлын хэсгийг томилон ажиллуулж байна. 

Ороннутагт ажилласан мэргэжилтнүүдийн санал дүгнэлтийг үндэслэн авах арга хэмжээг төлөвлөж Засгийн газрын хуралдаанд ойрын үед хэлэлцүүлж шийдвэрлүүлэх болно. 

Одоо бидэнд юуны өмнө  энэ оны өвөлжилтийг өнтэй давж,  мал   хаваржуулах  ажлыг сайн зохион байгуулж гарсан төлийг бүрэн мэнд бойжуулах  чухал зорилт тулгарч байна.  Хэдийгээр өвлийн эхэн сар онцын хүндрэлгүй дуусч байгаа ч өвлийн үлдэж буй хугацаа, харьцангуй удаан үргэлжлэх хахир хатуу хаварт бэрхшээл гарахгүй гэсэн баталгаа байхгүй юм. 

Ус цаг уурын хүрээлэнгээс гаргасан 10-12 дугаар сарын цаг уурын урьдчилсан мэдээ практикт үндсэндээ тохирч манай орны дийлэнх нутгаар олон жилийн дунджаас харьцангуй дулаан байлаа. Харин дараагийн саруудын цаг уурын урьдчилсан мэдээнээс үзэхэд 2-3 дугаар сард олон жилийн дунджаас мөн харьцангуй дулаан байх боловч баруун, баруун өмнөд нутгаар тэрчлэн зүүн зүгийн нутгийн хойд хэсгээр олон жилийн дунджаас илүү цас орох, ихэнх нутгийг хамарсан хүчтэй цасан болон шороон шуурга тавих, агаарын хэм эрс өөрчлөгдөх зэрэг нь мал аж ахуйд таагүй нөлөө үзүүлж улмаар ядарч доройтсон мал хорогдох нөхцөл бүрдэж болзошгүй байна. 

Иймд ирэх саруудад тохиолдож болзошгүй бэрхшээл, хүндрэлийн  үед авах арга хэмжээг засаг захиргаа, нутаг дэвсгэрийн бүх түвшинд төлөвлөн боловсруулж хэрэгжүүлэхэд бэлэн байх хэрэгтэй  байна. Ингэж ажиллах шаардлага байгааг олон жилийн сургамж харуулж байна. 

Хоёр. Мал аж ахуйн талаар цаашид анхаарах зарим асуудал

Монгол Улсын Засгийн газрын 2004-2008 оны үйл ажиллагааны хөтөлбөрт мал аж ахуйн салбарын үндсэн зорилтыг ”Бэлчээр ашиглах, эзэмших эрх зүйн таатай орчин, тогтвортой менежментийг бүрдүүлж, малын тэжээлийн үйлдвэрлэлийг нэмэгдүүлэх, мал эмнэлэг, үржлийн ажлын чанар, хүртээмжийг сайжруулж, малын даатгалын системийг нэвтрүүлэх замаар уламжлалт мал аж ахуйн байгалийн эрсдэл даах чадавхийг бэхжүүлнэ”  гэж тодорхойлсон нь төв, орон нутгийн засаг захиргаа,  мэргэжлийн байгууллагын  бүх түвшинд баримтлах гол бодлого чиглэл байх болно.   

Дэлхий нийтийг хамарсан цаг уурын өөрчлөлт нь төв Азийн эрс тэс уур амьсгалтай манай орны мал аж ахуйн үйлдвэрлэлд илүү их сөргөөр нөлөөлж байгаа учраас байгаль, цаг уурын хүнд нөхцөл байдлыг эрсдэл багатай давах чадавхийг бий болгох нь урьд урьдаас хурц тавигдах боллоо.                                                                                                                                                                                                                                       

Иймд ойрын жилүүдэд мал аж ахуйн салбарт дараах бодлого чиглэлийг баримтлан ажиллах шаардлагатай гэж үзэж байна.

1.Мал аж ахуйн эрсдэл даах чадавхийг дээшлүүлэхэд үйлдвэрлэл эрхлэх арга хэлбэрийг өөрчлөх, ялангуяа эрчимжсэн өрхийн аж ахуй болон хоршсон хэлбэрт шилжих нь илүү үр дүнтэй гэдэг нь амьдралаас харагдаж байна. Иймд суурин, хагас суурин төрөлжсөн фермерийн аж ахуй болон малчдын хэсэг бүлгээрээ, нутаг ус, ахан дүүсээрээ хоршиж ажиллах арга хэлбэрийг  бүх талаар дэмжих шаардлагатай байна. Энэ талаар Засгийн газрын үйл ажиллагааны хөтөлбөрт тодорхой зорилтууд тусгагдсан болно.    

2.Ган, зуд зэрэг байгалийн бэрхшээлийг эрсдэл багатай давах чадавхи нь бэлчээрийн болон суурьшмал аж ахуйн алинд нь ч малын тэжээлийн хангамжаас шууд хамаарна. Иймд хадлангийн газрын эзэмшил ашиглалтыг сайжруулах, таримал тэжээл үйлдвэрлэлийг нэмэгдүүлэх, тэжээлийн жижиг, дунд үйлдвэрийг хөгжүүлэх зэргээр тэжээл үйлдвэрлэлийн зах зээл, өрсөлдөөнийг бий болгох зайлшгүй шаардлагатай байна. Үүний тулд хадлан, тэжээл бэлтгэдэг бага оврын техник, тоног төхөөрөмжийг малчид, тариаланчдад  зээл, түрээс, лизингийн хэлбэрээр олгох, төв орон нутагт өвс тэжээлийн аюулгүйн нөөцийг бүрдүүлэх, тэдгээрт уураг, энергийн агууламж өндөртэй, удаан хадгалагдах тэжээлийн эзлэх хэмжээг нэмэгдүүлэхэд төрөөс санхүүгийн  дэмжлэг үзүүлэхийн хамт гадаад, дотоодын төсөл, хөтөлбөр, зээл тусламжийг чиглүүлэх нь болно. 

3.Мал аж ахуйг байгалийн сөрөг нөлөөллөөс хамгаалахад мал аж ахуй, газар тариалангийн үйлдвэрлэлийг зөв зохистой хослох нь зайлшгүй чухал юм. Үүний тулд өндөр ашиг шимт мал, тариалангийн үйлдвэрлэлийг хослон эрхэлдэг өрхийн аж ахуйг дэмжих, услалтын системүүдийг түшиглэн тэжээлийн ургамал тариалах, тариалангийн сэлгээнд тэжээлийн таримлын хувийн жинг дээшлүүлэх, өндөр ургацтай тэжээлийн ургамлын үр үржүүлгийг хөгжүүлэх хэрэгтэй гэж үзэж байна.   

4.Бэлчээрийг эзэмшүүлэх, зөв зохистой ашиглах, талхлагдсан бэлчээрийг нөхөн сэргээх, сайжруулах зорилтыг хэрэгжүүлэх хууль эрх зүйн нөхцлийг төгөлдөржүүлэх хэрэгтэй болж байна. Үүний зэрэгцээ бэрхшээл хүндрэл тохиолдсон нөхцөлд ашигладаг аймаг дундын отрын нөөц нутгийг хамгаалж тэдгээрийн  ашиглалтыг сайжруулахаас гадна бүс нутгуудад аймаг, сум хоорондын нөөц нутгийг бий болгож хамгаалалтад авах, ашиглах арга хэлбэрийг боловсронгуй болгоход анхаарал тавих шаардлагатай байна. 

5.Мал аж ахуйг эрчимжүүлэн хөгжүүлэх бодлогын хүрээнд мал сүргийг чанаржуулах, эрүүлжүүлэхэд тавих анхаарлыг сулруулж болохгүй гэдэг нь тодорхой. Нутгийнхаа байгаль цаг уурын нөхцөл, бэлчээрт гойд зохицсон нутгийн сайн  малыг сонгон үржүүлэхийн зэрэгцээ гадаадын арвин ашиг шимтэй цэвэр үүлдрийн мал, тэжээвэр амьтны үр, хөврөл үр, үржлийн сайн чанарын хээлтэгч, хээлтүүлэгч авчирч үржилд ашиглахыг бүх талаар дэмжих бодлогыг идэвхтэй хэрэгжүүлнэ. Yүний зэрэгцээ мал эмнэлгийн арга хэмжээнд улсын төсвөөс олгож байгаа хөрөнгийг үр ашигтай зарцуулж мал эмнэлгийн ажил, үйлчилгээний чанарыг сайжруулах зорилт тавьж ажиллана. 

6. Бэлчээрт инженерийн хийцтэй худаг гаргах арга хэмжээг улсын төсөв болон Олон улсын байгууллага, гадаад орны төсөл хөтөлбөрийн хөрөнгөөр шийдвэрлэхээс гадна гар аргаар худаг гаргах, цас,  борооны  усыг хуримтлуулан хиймэл нуур, усан сан, хөв, цөөрөм байгуулах малчдын үүсгэл санаачлагыг идэвхтэй дэмжих бодлого баримтална. Yүний зэрэгцээ худаг, уст цэгийн эзэмшил, ашиглалтыг зах зээлийн эрэлт хэрэгцээнд нийцүүлэн зохион байгуулах нь мал аж ахуйн эрсдлийг бууруулахад өндөр ач холбогдолтой гэж үзнэ. 

Засгийн газрын хөтөлбөрт улсын төсвийн болон дотоод, гадаадын зээл, тусламжийн хөрөнгөөр 1990-гаас доошгүй худагт засвар шинэчлэлт хийж, 800-гаас доошгүй инженерийн хийцтэй худаг шинээр гаргах маш шахуу өндөр зорилт тавьсан байгаа. Yүнийг хэрэгжүүлэхийн төлөө чармайн ажиллах болно. 

7.Yйлдвэрлэлийн үр дүн нь тэнд ажиллаж байгаа хүмүүсийн мэдлэг чадвар, арга туршлагаас шууд хамаарна. Иймд байгалийн эрсдлээс мал сүргээ хамгаалах сэтгэл зүйг малчдад төлөвшүүлэх, малаа чанаржуулах,, эрүүлжүүлэх, мал маллагааны дэвшилттэй арга туршлагыг эзэмшүүлэх, хамтарч хоршиж ажиллах чиглэлээр сургалт, үзүүлэх сургуулийг оновчтой хэлбэрээр зохион байгуулж тэдгээрт хамрах хүрээг өргөжүүлэх хэрэгтэй байна. Yүний тулд улсын хэмжээнд бий болж эхэлж байгаа мэдлэг түгээх сургалт нэвтрүүлэх тогтолцоог бэхжүүлж, үйл ажиллагааг өргөжүүлэх шаардлагатай байна.  

Сүүлийн хоёр жилд мал аж ахуйн салбарт бий болсон нааштай эхлэлийг баталгаажуулах, цаашид салбарын эрчимжилтийн түвшинг дээшлүүлэх, үйлдвэрлэлийн үр ашиг, чанарыг сайжруулах стратеги бодлогыг хэрэгжүүлэхэд онцлон анхаарч ажиллах болно.

Мал аж ахуйн өвөлжилтийн байдал энэ салбарт ойрын жилд баримтлах бодлого, үйл ажиллагааны чиглэлийн талаар товч ярихад ийм байна. 

Анхаарал тавьсанд баярлалаа.
Н.Энхбаяр: За баярлалаа. Одоо мэдээлэлтэй холбогдуулж асуулт асуух гишүүд байвал нэрсээ өгье. Наранцацралт, Пүрэвдорж, Туяа, Буд, Сүхбаатар, Санжмятав, Цэнгэл нарын гишүүдийн нэрсээр асуулт асуух гишүүдийн нэрсийг таслая. 

Наранцацралт гишүүн асуултаа тавъя. 

Ж.Наранцацралт: Баярлалаа. Тэгэхээр өвөлжилтийн энэ оны байдал Дундговь аймгийн хэмжээнд их олон сумыг хамарсан ийм хүнд байдлыг бий болгоод байгаа. Энийг манай ХААЯ-ны болон гамшгийн асуудал эрхэлсэн улсууд нилээн сайн ойлгож байгаа байх. Тэгэхээр би энэтэй холбоотой л ганц хоёр асуулт байна. 

Эхний ээлжинд Дундговь аймагт өвс тэжээлийн нөөц, фонд хаана хаана зохион байгуулж байна, хичнээн хэмжээний нөөцүүд байгаа вэ, яаж татсан байгаа вэ. Энэ талаар мэдмээр байна. 

Хоёрдугаарт, ялангуяа зүүн талын сумдууд нилээд хол оторлож яваа. Дундговь аймгийн зүүн талын сумдын малчид Чойр, Дорноговь аймгийн сумдуудаар 200-400 км-ийн хол газар нутаг орноосоо хол оторлож явж байгаа. Тэгэхээр энэ отроор явж байгаа малчдын хангамж үйлчилгээ, тэднийг анхаарах асуудал дээр яамны зүгээс бодлогоор ажил зохион байгуулж байна уу. Тэдний бэлчээр нутгийн зохион байгуулалт, усан хангамж, эмнэлгийн болон хүнс, тэжээлийн хангамжийн талаар зохион байгуулалттайгаар хийж байгаа ажлуудын талаар, мөн хийх гэж байгаа ажлуудын талаар сонсмоор байна. 

Гуравдугаарт ер нь бол энэ өвөлжилтийн хүндрэл байдал зөвхөн цаг агаараас гэхээсээ гадна олон талын шалтгаанаас болоод байх шиг байна. Тэгэхээр энэ оны хувьд бол Дундговь аймгийн хувьд царцаа, оготны нүүдэл бэлчээрийг маш их устгасан, зун тийм муу гантай болсон гэж хэлж чадахгүй гол нь энэ царцаа, оготно маш их тэжээл устгаж байгаа. Энээс болоод малчид өвөлжиж, хаваржих тэжээлийн нөөц огт байхгүй болсон. Тэгэхээр энэ ХХААЯ-наас энэ царцаа устгах, оготно устгах талаар ирэх оноос ямар ажлуудыг хэрхэн зохион байгуулахаар төлөвлөж байгаа вэ. Энэ талаар бас товч сонсмоор байна. 

Дараачийн асуулт, ер нь олон жил ярьж байгаад нэг л бодитой ажил болохгүй байгаа нэг ажил байдаг нь бол энэ говийн аймгуудын хадлангийн талбайн асуудал байгаа. Уул нь ХХААЯ улсын нөөцийн мэдлийн улсын нөөц хадлангийн талбай гэж нилээн их хэмжээний талбай, хадлантай нутгуудаар байдаг. Уул нь өвсний фондын улсын нөөц газар гэсэн ийм агуулгатайгаар шууд улсын мэдэлд байдаг. Тэгэхээр энэ хадлангийн талбай бол бүр улсын газрын бүртгэлд шууд нөөцийн мэдлээр явдаг. Сүүлийн үед энэ асуудлыг ХААЯ-наас ч юмуу эсвэл энэ газрын бүртгэл хийж байгаа байгууллагуудаас тоохоо байсантай холбоотой энэ газруудыг хэн дуртай нь эзэмшдэг, ашигладаг тийм байдал үүссэн. Тэр улсын нөөц хадлангийн талбайн ангилал зүгээр тоо л байгаа болохоос биш яг газар дээр нь бол эзэмшүүлсэн, ашиглаж байгаа улсын нөөцийн хадлан бэлтгэдэг ийм тогтолцоо бараг зогсчихоод байгаа юм шиг надад ажиглагдаж байгаа. Тийм учраас энэ говийн аймгуудыг энэ өөрсдөдөө хэрэггүй юм бол энэ говийн аймгуудад хангайн хадлангуудыг шууд эзэмшүүлэх, тэнд хадлангаа бэлтгэх боломжоор нь хангах тийм хуваарийг яагаад хийж болохгүй байна. Энийг шууд хариуцуулаад өгчихөд болохгүй юм байхгүй шүү дээ. Яаж одоо нэгж хадлан байхгүй, өвс тэжээл боломжгүй газруудад гар тэжээл хийхээс хэтрэхгүй шүү дээ хичнээн хүсээд. Гэтэл хангайд өдий төдий талбай, хадлан хадагдахгүй өвсөндөө даруулаад тэр өвлөө өнгөрч байгаа. Тэгэхээр энийг нэг зохицуулах талаар яамнаас ямархуу арга хэмжээ авч хийж байгаа вэ. Энэ уул нь зохион байгуулалттайгаар говийн аймгуудад хадлан эзэмшүүлэх тийм боломж байгаа гэж үзэж байгаа. Баярлалаа. 

Н.Энхбаяр: За баярлалаа. Асуултанд хариулъя. 

Д.Тэрбишдагва: Нэг, дөрөв дүгээр асуултанд манай нөөцийн нөхдүүд хариулах байхаа. Дундговь аймгийн өвөлжилт тийм амаргүй байгаа. Тэгэхдээ яг аймгийн Засаг дарга, Иргэдийн дарга нартай бид уулзсан. Яг Дундговь аймгийнхаа нутаг дээр гайгүй байгаа, Дундговь аймгаас нилээн олон газар отрын бүс нутагт өвөлжиж байгаа энэ дээр амаргүй байгаа гэдгийг бид ойлгож байгаа. Ийм учраас 10 дугаар сард бид Дундговь, Дорноговь, Төв, Хэнтий аймгийн Засаг дарга нарыг авч Хэрлэнбаянулаан дээр отрын бүс нутаг дээр зөвлөлгөөн хийж энэ хүмүүсийг ялангуяа отрын бүс нутагт аймаг болгоноос тодорхой хэмжээний санхүүжилт гаргаж, аймаг болгон хоёр хоёр сая төгрөгийн санхүүжилт гаргаж малын өвөлжилтийг бид ярьж байна. Түүнээс гадна тэнд байж байгаа хүмүүсийнхээ нийгмийн байдал, эрүүл мэндийн байдал энэнд нь анхаарах, хулгай зэлгийний асуудалд анхаарах үүднээс тийм сан бүрдүүлж тэр дээр нь арга хэмжээ ав гэсэн үүрэг чиглэл өгсөн. Эний дагуу ажил явагдаж байгаа гэж ойлгож байна. 

Царцааны хувьд бол үнэхээрийн Дундговь аймаг өнгөрсөн зун зуншлага муу байгаагүй, царцааны асуудал хүнд байсан нь бидэнд ойлгогдож байгаа. Тэгэхээр ургамал хамгааллын арга хэмжээний зардалд зориулж 2005 оны улсын төсөвт нийтдээ 650.0 сая төгрөг тусгагдсан байгаа. Холбогдох эрдэм шинжилгээний хүрээлэнгээр царцаа, оготно тархсан аймаг, сумдын нутгаас тавьсан хүсэлтийг харгалзан тодотгох судалгаа хийж тэмцэх аргаар зохион байгуулж, энэ дээр бол Дундговь аймаг бидний анхааралд байгаа. Тэмцэх аргын хувьд бол мэдээж манай БОЯ, олон улсын байгууллагууд бол энгийн аргыг хэрэглэ гэдэг. Их том газар нутагтай манай орны хувьд бол химийн аргыг бүр устгаж болохгүй, тийм учраас химийн аргаар тодорхой хэмжээнд хийнэ. Цаашдаа бол механик болон биологийн аргаар тэмцэх аргыг үргэлжүүлнэ. 

Өнгөрсөн жил Дундговь аймгийн Луус, Дэрэн, Адаацаг суманд ажлын хөлсийг нь төлж малчид, иргэдийн хүчийг ашиглан энгийн механик аргаар бэлчээрт байгаа оготнотой тэмцэх арга хэмжээ зохион байгуулсан нь маш үр дүнтэй болсон. Цаашид энэ аргыг өргөнөөр хэрэгжүүлнэ гэж бодож байгаа. 

Нөөцийн асуудалтайг Ганболд дарга хариулах уу. 

Т.Ганболд: Дэд дарга. Улсын нөөцийн тухайд түрүү сайдын мэдээлэлд орсон. Энэ жил мичин жилийн өвөлжилт, хаваржилтын байдал бас өнгөрсөн зуны зуншлагын байдалтай холбогдуулж улсын нөөцийн өвс тэжээлийг бэлтгэх ажилд анхаарч ажилласан. Өнөөдөр улсын нөөцийн өвсний хувьд 40.0 хувийн илүү бүрдэлттэй, тэжээлийн хувьд 14.0 хувийн илүү бүрдүүлэлттэй байна. За Дундговь аймгийн тухайд аймгийн төвд өвс, тэжээлийн улсын нөөцийн байршилтай бөгөөд энэ жил бас Дундговь аймгийн олон сум гантай буюу гандуу байсан зэргээс болж аймаг, орон нутгаас тавьсан хүсэлтийг харгалзан үзэж Эрдэнэдалай суманд бас тодорхой хэмжээний өвс байршуулсан. Нийтдээ Дундговь аймгийн төвд 300 гаруй өвс, 400 гаруй тн тэжээл, Эрдэнэдалай сумын фондод 150 орчим тн өвс хадгалагдаж байна. 

Аймаг, орон нутгаас тавьсан хүсэлтийг харгалзан үзэж бид улсын нөөцөд хадгалагдаж байсан өвсний үнийг 30.0 хувь, тэжээлийн үнийг 15.0 хувиар бууруулан олгох ерөнхий газрын даргын шийдвэр гарч энэ тухай аймаг, орон нутагт мэдэгдэн малчид, хөдөлмөрчдөд олгох арга хэмжээг орон нутгийн байгууллагатай хамтран зохион байгуулж байгааг хэлэх байна. 

Н.Энхбаяр: За асуултанд хариулж дууссан уу. 

Д.Нэргүй: Говийн аймгууд бол хадлангийн талбай муутай байдгийг харгалзаад 1997 оны Засгийн газрын тогтоолоор хадлангийн талбайгүй аймгуудыг өөр хадлангийн талбайтай аймгуудад хадлан бэлтгэж байх хуваарийг албан ёсоор баталсан байдаг юм. Тухайлбал Дундговь аймаг бол Төв аймагт, Өмнөговь аймаг Булган аймагт гэх мэтчилэнгээр. Дундговь аймгийн хадлангийн бригадууд бол Төв аймгийн Өндөрширээт суманд олон жил ирж хадлан бэлтгэж байгаа, Бүрэнд ирж бэлтгэж байгаа, Эрдэнэсантад ирж бэлтгэж байгаа. Ийм ийм хуваариуд баталсан Засгийн газрын тогтоол бүрэн хүчин төгөлдөр байгаа. Харин орон нутаг өөр хоорондоо зохицож энэ хадлан бэлтгэх ажлыг нэгдсэн журмаар зохион байгуулах тал дээр бол учир дутагдалтай байгаа. Тэрнээс одоо эрх зүйн зохицуулалт, шийдвэр нь хүчин төгөлдөр байгаа. 

Н.Энхбаяр: За баярлалаа. Тодруулъя. Манайхан бүрэн дүүрэн хариулт өгч гишүүд маань гэсэн аль болохоор тодруулахгүй байх нь зөв байх. За Наранцацралт гишүүн тодруулъя.

Ж.Наранцацралт: Би маш тодорхой асуугаад байгаа, яг улсын нөөц газарт хичнээн га талбай дээр хадлангийн нөөц талбай байгаа юм бэ. Тэрийг л хуваарилчих тоо, яахав би бол энэ дээр яг ингээд хуваарилчихсан гэж мэдэхгүй байна. Одоо аймгуудаар, сумдуудаар явж байхад бол хадлан хадах талбай нь манайх тэнд хадах гэсэн тийм тогтсон, яг өгсөн, үзүүлсэн юм бол байхгүй байгаа. Зүгээр яг одоо улсын нөөцийн хадлангийн талбайн хэмжээ хэд байгаа юм бэ гэдгийг ядахдаа би мэдмээр байна. Энэ чинь бүр улсын тоо бүртгэлээр гарсан тоо шүү дээ. Энэ бол аль ч сум өөрөө орох газаргүй зөвхөн улсын нөөцийн хадлан бэлтгэдэг тийм тусгай сангийн газар. Урд нь бол бүгдээрээ улсын нөөцийн талбай дээр хадлангаа хаддаг байсан. Тэрийг бол аль ч нэгдэл гэж байхдаа, сум гэж байхдаа ордоггүй зөвхөн улсын төвлөрсөн өвсний фондын хадлан бэлтгэдэг талбай гээд тогтчихсон талбай байгаа. Тэрийг л би одоогийн ашиглалт, хуваарилалт.

Хоёрдугаарт, Дундговь аймаг дээр өвөлжилт гайгүй гэж дарга нар нь тэгээд байгаа юмуу, малчид нь бол өөр юм яриад байгаа. Аймгийнхаа нутаг дээр бас хүндэрсэн гэж яриад байгаа. Отроор явж байгаа улсуудад мэдээж хүнд байгаа, яг аймаг дээрээ бол харын зуд нүүрлэчихлээ гэж бичээд байгаа. Газар дээр нь очиход ч гэсэн нилээн хүнд байна, ялангуяа Цагаандэлгэрээс Говь-Угтаал, Баянжаргалан эд нар бол эндээ их хүнд байна гэж яриад байгаа. Аймаг нь болохоор тийм юм байхгүй гээд байгаа юмуу, зуд байхгүй манайд нүүрлээгүй гэж яриад байгаа юмуу.  

Д.Тэрбишдагва: Аймгийн дарга нартай бид сая уулзсан л даа. Ер нь зүгээр яг аймгийнхаа нутаг дэвсгэр дээр гайгүй байна гэсэн асуудал ярьсан. Тэгэхдээ би удахгүй Хэнтий, Өмнөговь, Дундговийн нутгаар, хөдөө орон нутгаар явна. Тэгээд явж ирсний дараа тодорхой хариу хэлье, газар дээр нь шалгачихаад. 

Н.Батсуурь: Ер нь энэ говийн аймгуудын хадлангийн талбайн асуудлыг Наранцацралт гишүүн асуугаад байна л даа. Өнгөрсөн жил Засгийн газраар улсын хэмжээний газар зохион байгуулалтын төлөвлөгөө баталсан байгаа юм. Тэгээд улсын хэмжээний газар зохион байгуулалтын төлөвлөгөөгөөр ер нь манай хадлангийн нөөц талбайн хэмжээ бол 1.200 мянган га гээд тогтоогдсон. Яг аймаг дундын юмуу, улсын нөөц хадлангийн талбай гэж тогтоогдоогүй. Одоо аймгууд бол энэ улсын газар зохион байгуулалтын төлөвлөгөөг үндэслээд аймаг болгон энэ 2005 онд газар зохион байгуулалтынхаа төлөвлөгөөг гаргах ёстой. Энэ газар зохион байгуулалтын төлөвлөгөөгөөр бол аймаг аймагтаа бол бүс нутгууд нь тогтоогдож гарч ирэх ёстой гэж ингэж ойлгогдож байгаа. 

Ер нь цаашдаа бол бид хадлангийн талбайг эзэмшүүлэх асуудлыг ярьж байгаа. Энэ эзэмшүүлж байгаа хадлангийн талбайгаас гадна улсын нөөцөд тусгайлан хадлангийн талбай авч үлдэх үү, үгүй юу гэдэг бол УИХ дээр үндсэндээ яригдаж шийдэгдэх байх. Энийг бол бид яг манай яам хариуцахгүй байгаа учраас энэ дээр бид тодорхой хариулт өгөхөд их зовлонтой юм. Өөрөөр хэлбэл газар зохион байгуулалтын асуудал бол Барилга, хот байгуулалтын яаманд нэгтгэгдээд тэнд бүх юм нь төлөвлөгдөөд зохион байгуулагдаад явж байгаа учраас тэндээс одоо асуудал боловсрогдож орж ирэх ёстой байх. Манай яам бол энэ дээр хэрвээ УИХ-аас даалгавар өгөөд ер нь улсын нөөц хадлангийн талбай заавал бий болго гэвэл энийг бид тэр газрын албатай хамтраад асуудал боловсруулаад энэ дээр ажиллаж болох юмаа л гэж ингэж ойлгож байгаа. Yндсэндээ одоо аймгийн газар зохион байгуулалтын төлөвлөгөө хийгдэхээр зэрэг энэ асуудал нилээн тодорхой болж гарч ирэх байхаа гэж бодож байна. 

Д.Тэрбишдагва: Дундговь аймгийг хүнд аймгуудын тоонд оруулж хэлсэн. Тэгэхдээ Дундговь аймгийн отроор явж байгаа мал нь тэнд бол нилээн хүндэвтэр байна тэрэвгээр үзэх ёстой. Өөрөөр хэлэх юм бол Дундговь аймгийн 13 сумын 500.0-гаад мянган мал отроор явж байгаа. Энэ нь яг Дундговь аймагтаа үлдсэн малаас хүндэвтэр байна гэж харьцуулалт хийж хэлсэн юм шиг байгаа юм. 

Н.Энхбаяр: За асуултад хариулж дууслаа. Пүрэвдорж гишүүн асуултаа тавъя.  
Л.Пүрэвдорж: /микрофон тасарсан/ 

Д.Тэрбишдагва: Манай ажлын хэсгийнхэн нэмж хариулах байхаа. Бид сая аймгийн Засаг дарга, Иргэдийн хурлын даргатай уулзсан. Малын хорогдол өнөөдөр Ховд аймаг ер нь нийт нутгийн хэмжээгээр хорогдол байхгүй гайгүй байгаа гэсэн ийм мэдээ байгаа. Ховд аймгийн хувьд ялгаа байхгүй. Өвөлжилтийн хувьд цасны байдал энэ асуудлаар бид ярилцсан, одоогоор бол гайгүй байна ер нь бол миний илтгэлд ч орсон 12 дугаар сарын сүүлчээр, 1 дүгээр сарын эхээр цочир хүйтрэлт, цас их орсон энэ асуудал бол хүндэрч магадгүй ийм учраас урьдчилан сэргийлэх ёстой гэдэг талаар аймгуудтай байнга холбоотой байгаа. 

Өнөөдрийн энэ яригдаж байгаа асуудал шууд радиогоор нийт нутгаар явж байгаа учраас манай малчид, хөдөлмөрчид, бас аймгийн удирдлагууд энийг сонсож тодорхой хүндрэл гарах юм бол урьдчилсан байдлаар эртнээс хэлэхийг энэвгээр дамжуулж хэлье гэж бодож байна. 

За царцаа устгах асуудлаар, царцааны асуудал, оготны асуудал бол хөрөнгө мөнгөтэй л холбоотой. Бид байгаа хөрөнгө мөнгөндөө зохицуулж зохион байгуулдаг, гэхдээ сүүлийн үед царцаатай тэмцэх талаар шинэ шинэ аргууд хэрэглэгдээд байгаа. Тэгэхээр царцааг барьдаг техник ч байгаа, хамгийн сүүлийн сонирхолтой жишээ бол манай яам нь дээр сая нэг төсөл ирсэн байна лээ, царцааг иддэг тийм тахиа үржүүлчихсэн Ховд аймгаас байсан шиг санагдаж байна, тахиагаа бэлчээгээд явахаар царцаа устгаж байна, маш их үр дүнтэй байна гэсэн ийм янз янзын аргуудыг бид бас хэрэглэмээр байгаа юм. Ингэхээр царцаа устгалын асуудал бол бид аймгууд дээр нь эрдэм шинжилгээний байгууллагуудтай хамтарч судалгаа хийгээд л тэр өгсөн мөнгө төгрөгөнд нь хэмжээнд нь л хамгийн үр ашигтайгаар устгал хийнэ гэсэн ийм бодолтой байгаа. Цаашдаа Их Хурлын гишүүд маань хэрвээ энэ царцааны асуудал, оготны асуудал их хүндрэх юм бол төсөв мөнгөний асуудал дээр тус болоорой гэж хүсье. 

Хот суурин газрын бэлчээрийн асуудал нилээн амаргүй байгаа. Гэхдээ хот суурин газрын бэлчээрийг нэгдүгээрт бэлчээрийн менежментийг сайжруулах, усжуулах асуудал гарцаагүй тавигдаж байгаа. Нөгөө талаасаа Улаанбаатар болон Улаанбаатарын эргэн тойрны газруудад бид фермерийн аж ахуйг их хэмжээгээр нэмэгдүүлэх тийм бодолтой энийг хотынхоо захиргаатай хамтарч ярьж байгаа, хамтарсан зөвлөгөөн хийнэ. Энэ ашиглалтын асуудал, ер нь цаашдаа энэ Газрын тухай хуулинд бэлчээр ашиглалтын тухай оруулж ялангуяа хот суурин газруудын эргэн тойронд энэ бэлчээр ашиглалтыг хэрхэн зохион байгуулах талаар Газрын тухай хуулинд яамнаас өөрчлөлт оруулахаар санал боловсруулж байгаа. 

Хөдөөгийн залуучууд хот руу нүүх асуудал, хөдөөгийн залуучуудын боловсролын асуудал анхаарал татсан асуудлын нэг. Тэгэхдээ бид өнөөдөр хүнс, хөдөө аж ахуйн салбарт 20 төсөл хэрэгжиж байгаа энэ олон улсын 20 төслийн хамрагдаагүй аймаг гэж байхгүй. За олон улсын төслүүд бол хөдөөгийн ядуурлыг бууруулах нийгмийн асуудалд их анхаарал тавьдаг. Тэгэхээр энэ төслүүд дээр бол ялангуяа залуу малчин, залуучуудыг шинжлэх ухааны ололтыг үйлдвэрлэлд нэвтрүүлэх тийм төвөөр дамжуулах сургалтын асуудлуудыг бид нилээн өргөжүүлнэ гэсэн бодолтой байгаа. Нөгөө талаасаа ХХААЯ, БСШУЯ, ХААИС хамтарч энэ залуу боловсон хүчнийг ялангуяа дээд боловсролтой их сургууль биш техник мэргэжил болон коллежийн сургалтыг сайжруулах талаар бид хоорондоо бас ярьж хөөрөх энэ зүг рүү нилээн анхаарлаа төвлөрүүлж яръя гэсэн ийм зүйлүүд байна. Энэ дээр дутуу хариулсан зүйл байвал манай ажлын хэсгийнхэн нэмж хариулах байх гэж бодож байна.   

Н.Энхбаяр: За тодруулъя.

Л.Пүрэвдорж: Тэгэхээр ийм зүйлийг их тодорхой асуулт тавьсан шүү дээ. Өнгөрсөн жил Ховд аймгийн өндөр уулын бүсийн сумуудад царцааны нүүдэл байсан. Тэрний устгалын ажил бол тааруухан хийгдсэн. Царцаа чинь 2-3-хан жил болоод нүүдэл нь сэргэдэг, дахиад нэг хэсэг 2-3 жил гайгүй байдаг юм гэнэ лээ л дээ. Тэгэхээр яг одоо танай яамны үнэлэмжээр бол ирэх жилд энэ царцааны нүүдэл баруун өндөр уулын бүсийн сумуудад байх нь уу, байхаар байгаа бол та бүгд минь юу төлөвлөж байна вэ. Өнгөрсөн жилийнх шиг дутуу юм битгий болчихоосой л гэсэн санааны үүднээс ийм тодорхой асуулт асуугаад байна л даа. 

Д.Нэргүй: Бид нар өнгөрсөн жил Ховд аймагт 10.0 мянга гаруй га-д царцаатай тэмцэх ажлыг зохион байгуулсан. Бид ажлаа орон нутгийн жинхэнэ бэлчээр дээрээ байдаг малчдаа оролцуулаад аймгийн мэргэжлийн хяналтын газар хянуулаад энэ ажлыг зохион байгуулсан. Өнөөдөр би Пүрэвдорж гишүүнээс чанар муу байгаа гэдгийг сонсож байна. Мэргэжлийн хяналтын улсын байцаагчийн гаргасан дүгнэлт, аймгийн Засаг даргын Тамгын газраас ирүүлсэн бичиг тоотоор бол маш амжилттай боллоо, энэ ажлаа яг энэ хэлбэрээрээ, малчдаа оролцуулсан байдлаар зохион байгуулж өгөөчээ, тэгвэл малчид маань өөрийнхөө бэлчээр дээр малаа бэлчээдэг хүмүүс маань яг тэрийгээ өөрөө гардаж хийж байгаа учраас хаана яахав гэдгээ маш сайн мэддэг юм байна гэсэн ийм талархлын захидлыг бидэнд ирүүлсэн байгаа. Ингээд бид ажлаа хийчихээд эргээд Мэргэжлийн хяналтын газраар дүгнүүлдэг энэ дүгнэлт бол 90.0-96.0 хувийн үр дүнтэй байна гэсэн албан ёсны дүгнэлтийг гаргуулсан байгаа. 

2005 оны хувьд бол улсын төсөвт үлийн цагаан оготно, царцаатай тэмцэх гэж 650.0 сая төгрөг суусан байгаа. Ямар ч байсан Ховд аймагт бид нар өнөөдөр хийх үү гэдгийг хэлэхэд эрт байна, хавар бид нар тодотгох судалгаа хийгээд тэгээд хичнээн га-д царцаатай тэмцэх ажлыг зохион байгуулахаа мэргэжлийн байгууллагуудаар дүгнэлт гаргаад хийдэг. Хэрэв тэмцэх шаардлагатай бол бид нар бас 10.0-гаас доошгүй га талбайд орон нутгийн иргэдийг оролцуулаад энэ ажлыг зохион байгуулах болно. Энд бид нар зөвхөн хөрөнгө мөнгөний дэмжлэг биш техникийн тоног төхөөрөмжийн дэмжлэг, хорны дэмжлэг үзүүлж ингэж ажилладаг. 

Н.Батсуурь: Асуултанд хариулахад өнгөрсөн жил бид Ургамал хамгааллын хүрээлэнгийн улсуудаар тандах судалгаа хийлгүүлсэн, тодотгох судалгаагаар. Тэгээд энэ бол гаднаас нүүдэллэж орж ирж байгаа царцаа биш нутгийн өөрийнх нь царцаа. Энэ нутгийн царцааны өсөлтийн давтамжууд явагдаж байгаа гэж ингэж үзэж байгаа юм. Тэгээд хамгийн өндөр голомттой байж байгаа сумуудаа л хөрөнгө угаасаа хүрэлцээгүй байгаа учраас хамгийн анхаарал татсан газрууд дээрээ л хийгээд байгаа юм. Хэрвээ хөрөнгийн бололцоо байгаа бол түрүү сайд хэлсэн нийт сумуудыг хамруулаад хийх бололцоотой л доо. Ер нь газар дээр хийгдэж байгаа арга хэмжээ маань тийм үр дүнгүй биш сайн хийгдэж байгаа. Яг таны хэлдгээр хажуу талын нэг сумд нь хамгийн их голомттой анхаарал татаж байгаа газраа хийчихдэг, арай бага анхаарал татсан газар нь орхигдож байгаа учраас энэ дээр орон нутгаасаа асуудал гаргаад байгаа юм. 

Н.Энхбаяр: За баярлалаа. Туяа гишүүн асуултаа тавъя. 

Д.Туяа: /микрофон тасарсан/ 

Н.Энхбаяр: За баярлалаа. Асуултуудад хариулъя.

Д.Тэрбишдагва: Худаг усны асуудлаар бид үнэхээрийн худагны асуудал проблемтой асуудал гэж яам нь дээр яригддаг. Энэ асуудлыг манай Төрийн нарийн бичгийн дарга нилээн сайн мэдэж байгаа, нэмж хариулах байх гэж бодож байна. 

Фермерийн аж ахуйн талаар юунаас эхлэх вэ гэж, бид одоо фермерийн аж ахуй, өрхийн аж ахуйг бол ирэх 4 жилд бидний хөдөө аж ахуйд тавих гол бодлогын нэг гэж үзэж байгаа. Ингэхээр фермерийн тухай хууль боловсруулна. Фермерийн тухай хуулийг бид энэ жилдээ боловсруулж оруулна гэсэн төлөвлөгөөтэй байгаа. Засгийн газрын хуралдаанаар батлуулаад Их Хуралд оруулах байхаа гэж бодож байна. 

Фермерийн аж ахуйг бидний үндсэн чиглэл дээр байгаа ирэх 4 жилд 500 фермерийн аж ахуй байгуулна, үүний дотор инкубатор, үлгэр жишээ фермерийн аж ахуй байгуулна. Нөгөө талаасаа фермерийн аж ахуй байгуулах гол үндэс суурь бол бидний үзэж байгаагаар бол энэ газар тариалан эрхэлж байгаа, мал аж ахуй эрхэлж байгаа хүмүүст нөгөө техникийн олж өгөх асуудал байгаа. Техникийн хувьд бол ирэх 4 жилд бид жижиг оврын олон үйл ажиллагаа хийдэг тракторыг 8.0 мянга хүртэл тракторыг оруулах тийм бодлоготой байгаа. Гэхдээ энэ бол хөрөнгө мөнгөний асуудал шийдэгдээгүй, тэгэхдээ энэ хөрөнгө мөнгөний асуудлыг маш эрчимтэй хөөцөлдөж төсөл боловсруулж байгаа. Хэрвээ энэ тоног төхөөрөмж оруулаад ирэх юм бол бүх үйл ажиллагаа хадлан дээр ч хэрэгтэй, тээвэрт ч хэрэгтэй, цахилгаан үүсгэвэрт ч хэрэгтэй, бусад үйл ажиллагааг хийдэг трактор бол фермерийг яахад үндэс болох байх. Энэ дээр бол хөнгөлөлттэй зээл, лизингийн үйлчилгээ гэсэн үйл ажиллагаагаар явуулна гэсэн ийм бодолтой явж байгаа юм. 

Тэр тэмээ, цаа буга, сарлаг гэсэн 3 зүйл бол манай үнэхээрийн манай яам нь дээр яригддаг асуудал л даа. Yнэхээрийн хорогдож байгаа амьтны нэг бол гарцаа байхгүй мөн. Сүүлийн үед одоо сарлагийн тоо 2 дахин багассан, тэмээний тоо 1952 онд 890.0 мянга байсан бол одоо 256.0 мянган тэмээтэй. Тэгэхээр энэ тэмээг өсгөх талаар бид 2003 онд тэмээчдийн зөвлөлгөөн хийсэн. Энэ тэмээ бол үнэхээрийн Өвөрмонгол манай Монгол Улсад л байдаг амьтан. Тэгэхээр энэ дээр бол бид тэр тэмээчдийн зөвлөлгөөнөөр тодорхой асуудлуудыг ярьсан юм билээ. Энэ үйл ажиллагааг цаашдаа нэмэгдүүлнэ. Өнгөрсөн жилийн мал тооллогоор бол тэмээний тоо 400-гаар хорогдсон, нарийн тоолсон бол 400 гарч магадгүй байсан байх. Тэгэхдээ ер нь цаашдаа бид нэмэх, яаж үржүүлэх вэ гэдэг асуудлыг сайн бодох ёстой, яагаад гэвэл тэмээ хоёр жилд нэг удаа ботголдог энэ амьтныг бид хамгаалах ёстой гэж бодож байгаа. Гэхдээ тэмээг Улаанбаатар хотод тэмээний махаар үйлдвэрлэлийн түүхий эд болгохыг тодорхой хэмжээгээр хориглосон байгаа. Харамсалтай нь энэ хөдөө орон нутагт ажиллаж байгаа энэ алтны уурхайнууд, уурхайнууд тэмээний мах хэрэглээд байгаа юм. Тэгээд энэ зүг рүү бид мэргэжлийн хяналтынхаа байгууллагатай, бусад хяналтын байгууллагатай хамтарч энэ дээр дорвитой алхам хийе гэсэн тийм бодолтой байна. 

Цаа бугын асуудал бол цаа буга Монголд 500-гаад байгаа. Олон улсын Цаа бугын холбоо гэж байдаг, тэднээс өөрсдөө санхүүжүүлээд 300 цаа буга олж ирж тэр цусын сэлбэх асуудал яригдаж байгаа. За энэ дээр бол Монгол Улсын талаас хүлээх үүрэг бол тэр гааль, худалдааны татвар, бусад зүйл дээр анхаарах ёстой ингэж бодож байна. 

Сарлагийн хувьд би түрүү хэлсэн 2 дахин багассан, за ийм учраас энэ жилд бид сарлагийн үржүүлэгчдийн зөвлөлгөөн гэсэн тийм улсын хэмжээний том зөвлөлгөөн хийж энэ дээр бодлогын асуудлууд ярина гэж бодож байна. 

Н.Батсуурь: Худгийн асуудлаар Туяа гишүүний асуултанд хариулъя гэж бодож байна. Тэгэхээр АХБ, Хөдөө аж ахуйг хөгжүүлэх олон улсын сангийн хөрөнгө, тэгээд Дэлхийн өрхийн амьжиргааг дэмжих төсөл, улсын төсвийн хөрөнгөөр бид худаг засварын ажлыг хийж байгаа. За ингээд ялангуяа АХБ, Хөдөө аж ахуйн хөгжүүлэх олон улсын сангийн хөрөнгөөр засагдаж байгаа худгууд дээр бол техник тоног төхөөрөмжөөр бид тендерээр нийлүүлж авч байгаа. Тендерээр нийлүүлэхийн тулд тэр худгийн статистик түвшин, динамик түвшин, ундрагынх нь үндсэн өгөгдлүүдийг маш сайн гаргаж ирж байж тэгээд нөгөө техникээ захиалж байгаа. Тэгэхээр энэ 3 тоо маш үнэн зөв байх ёстой орон нутгаасаа гаргаж ирж байгаа. 

За Завхан аймгийн Дөрвөлжин суманд гаргасан худгийг бол Доржсамбуу баатар шүүмжлээд байсан л даа. Энэ хуучин одоо маш их ундрага худаг байсан, олон мянган мал усалдаг байсан юм нэг зэрэг. Тэгтэл одоо нэг хүчин чадал багатай ийм насос тавиад өгсөн тэгээд маш цөөхөн мал усалдаг болсон. Тэгээд одоо бид энийг ашиглахад хүнд байна гэж. Гэтэл орон нутгийнх нь яг өгч байгаа нөхдүүдтэй ингээд бид ярихаар зэрэг тэнд асуудал байгаа юм шиг байгаа юм. Яахав гэхээр зэрэг энэ бүс нутгийн чинь, энэ худгийн чинь эргэн тойрон байж байгаа бэлчээрийн даац нь бол 3000 малаас хэтрэхгүй, тэгэхээр зэрэг 3000 малаа л услах хүчин чадалтай худаг байгаа. Тэгэхээр тэр хүчин чадлаас нь илүү өндөр хүчин чадалтай насос тавихаар зэрэг баахан мал бөөгнөрдөг, тэгээд сүүлд нь бэлчээрийн талхагдал явагдаад, ингээд мал нь багтахаа байгаад ингээд аль ч үгүй юм болж байгаа юм. Тийм учраас бид хүчин чадлын багасгаж өгсөн юм гэсэн ийм мэдээлэл надад өгсөн байгаа юм. 

Тэгэхээр эцсийн эцэст бол энэ дээр үнэхээрийн тэр түрүүний 3 динамик түвшин, статистик түвшин, усны газрын доор байж байгаа ундрагын хүчин чадал гэсэн 3 үзүүлэлт нь үнэн зөв өгөгдсөн бол инженерүүд энэ тооцоог хийгээд нөгөө тендерт захиалж байгаа тэр худаг дээр тавих моторынхоо насосны хүчин чадлыг яг тэрэнд нь тааруулаад захиалж байгаа. Тэгсэн нөхцөлд бол мотор ч шатахгүй, тэгээд ашиглах бололцоотой. Хэрвээ ундрага муутай худаг дээр, статистик түвшин муутай худаг дээр өндөр хүчин чадалтай мотор тавьчих юм бол ерөөсөө дөнгөж тавиад л жаахан ажиллаж байгаад шатаж байгаа байхгүй юу. Тийм учраас энэ цаанаа өөрөө рисктэй учраас энэ 3 тоог л үнэн зөв гаргах ёстой. Тэр дээр орон нутгийн зүгээс анхаарч өгвөл сайн байгаа юм. 

Бас нэг асуудлыг нэмээд хэлчихэд ер нь фермерийн аж ахуйг хөгжүүлэхэд юу хийхээ мэдэхгүй байна гэж байна, сая манай яамнаас ингээд энэ мал аж ахуйн эрдэмтдийг цуглуулж тэдэнд захиалга өгч байгаад эрчимжсэн аж ахуйн талаар 10 технологи боловсруулсан. Махны үхрийн, сүүний үхрийн, гахай, шувууны гээд нийтдээ 10 технологи боловсруулаад ном болгоод хэвлүүлээд гаргасан. Энийг хэрвээ тэр фермерийн аж ахуйг хөгжүүлье гэж байгаа хүн бол аймгаасаа хөдөө аж ахуйн газраар дамжуулаад манай яаманд захиалгаа өгөөд ингээд авч болно. Тэгээд бид бүх аймгийн хөдөө аж ахуйн газрууд, Их Хурал, нийтийн хүртээл болгох зорилгоор номын сангуудад тодорхой хэмжээгээр үнэгүй хуваарилж өгч байгаа. Тэгээд яг энийг сонирхож байгаа хүмүүст бол зөвхөн хэвлэгдсэн зардлаар нь өгье гэж байгаа. Энийг худалдаад авч болно. Тэгээд дахиад цааш нь хэвлүүлэх учраас одоо бол бид 250-300 ширхэгийг нэг технологийг ном болгоод хэвлүүлсэн байгаа. Энэнээс авч болно. Тэр дээр ямар юм шаардагдах юм, тэгээд тэрэнтэй уялдуулаад тэр үндсэн өгөгдлүүд нь байж байгаа учраас тэр бүх зардал юмаа тооцоод нэг фермерийн аж ахуй байгуулахад хичнээн төгрөг шаардагдах юм тэрийгээ хэдэн жилийн дараа нөхөх юм гэдэг юмыг бол энэ технологийн гарын авлага дээрээс хараад тооцож болох бололцоотой. Малчдад зориулаад маш энгийн байдлаар хийсэн ийм технологи байгаа шүү. 

Ц.Ганхуяг: Дэд сайд. Фермерийн аж ахуй гэдэг бол үнэхээр чухал анхаарал татаж байгаа Засгийн газрын ач холбогдол өгч байгаа ийм салбар гэдгийг та бид нар мэдэж байгаа. Тэгэхээр юуны өмнө сая сайд ярьлаа фермерийн аж ахуй эрхлэх, фермер гэж юу юм гэдэг энэ чиглэлээр эрх зүйн ойлголтыг бий болгох шаардлагатай байгаа, хөтөлбөр хэрэгтэй байгаа. Yүнтэй уялдаад энэ газар хувьчлалын ажлыг эрчимжүүлэх, ялангуяа цаашдаа энэ чиглэлд үнэхээр фермер гэдэг ойлголтын эхний болон анхдагч асуудал болно. Тэгэхээр газартай холбогдож яригдах юм билээ. Тэгэхээр услалтын асуудал яригдаж байгаа. Мөн одоо фермер нь ямар төрлийн фермер байж болох вэ гэдэг тал дээр тодорхой саналууд яригддаг. Тэгэхээр энэ чиглэлээр ХХААЯ хуулийн төсөл, хөтөлбөрүүд боловсруулж, яг өнөөдөр хичнээн хэмжээний зээл өгнө, тэчнээн хүүтэй байна гэсэн тодорхой хариулт өгөх ийм бололцоо хомс, ямар ч байсан олон улсын байгууллагуудад хандаж энэ чиглэлээр тодорхой төсөл, хөтөлбөрүүдийг хэрэгжүүлнэ. Тийм учраас та мөн одоо гишүүд маань энэ чиглэлд тодорхой саналуудаа өгөх юм бол бид нар 2 сарын 1-ний дотор энэ чиглэлээр саналуудыг цуглуулж, тодорхой ажлын хэсэг энэ чиглэлд үйл ажиллагаа явуулахад орсон байгаа гэдгийг хэлэхийг хүсч байна. 

Н.Энхбаяр: За хариулт дууссан уу. Буд гишүүн асуултаа тавъя. Гишүүдийн микрофоныг чангалъя. 

Р.Буд: ... талархаж байна. Миний сонгогдсон Сүхбаатар аймаг ч гэсэн зудын байдалд нэрвэгдэж байгаа аймгийн нэг. Сая тэр цасан бүрхүүл нь 15-20 см-т байгаа аймгийн зурганд бол байр зүйн зураглал дээр гарсан мөртлөө сайдын илтгэлд төдийлэн дурьдагдсангүй. Сүхбаатар аймгийн наад талын Баяндэлгэр, Мөнххаан бол өнгөрсөн жилийн зун гандуу байсан, дээр нь мөн царцаа, оготны нүүдэл нүүрлэсэн учраас /микрофон тасарсан/, мөн түлш түлээ, амьдрал болсон хойно нөгөө малынхаа баасыг намаржаа, өвөлжөө нь дээрээ … гэтэл 300-400 км-т нүүдэл хийгээд явахаар өвөл түлэх түлшгүй болж байна. Ийм учраас энэ асуудал дээр хөдөө аж ахуйн яам ямар бодлого баримталж байна вэ. 

Отроор … мал хувьд очсноор малын тоо … энэ бол сайхан тоо юм. Гэхдээ энэ тоог дэмжихээсээ илүү малыг таваарлаг болгох тал дээр ямар чиглэл баримталж байна вэ. Манайх мянгат малчид гээд улсын сайн малчнаар шалгаруулдаг ийм болзол бий. Гэхдээ энэ дотор бодвол энэ үзүүлэлтүүдийг харгалзаж үзсэн байдаг болов уу. Ер нь таваарлаг болох чиглэлээр ямар бодлого баримталж байна вэ. Би энэ олон талыг нэг талаас сайн гэж бодож явдаг хүн, нөгөө талаасаа одоо энэ бэлчээрийн даац багасаж байгаа, энэ дулааралтай холбоотойгоор ган, зуд болж байгаа, үүнтэй холбоотойгоор одоо ер нь бас бэлчээрийн даацын асуудал хүнд болж байна. Ийм учраас таваарлаг цөөн мал маллах асуудал гарч магадгүй юм гээд ийм учраас энийг асууж байгаа юм. 

Гуравдугаарт нь тэр хөдөө орон нутагт зуны улиралд, зун, намар энэ оготно, царцааг устгах ажлыг нилээн хөрөнгө мөнгө гаргаж хийх юм. Жишээлбэл энэ жил Сүхбаатар аймгийн наад талын хэдэн сумдад онгоцоор одоо бид нарын нэрлэдгээр царцаа ногоон онгоцоор устгал хийсэн гэж байгаа. Гэтэл одоо энэ яг амьдрал дээр хөдөөгийн хөдөлмөрчдийн ярьж байгаа, малчдын ярьж байгаа нь энэ зардал их үрж байна нэгдүгээрт, хоёрдугаарт тэр ил хаясан хорыг нөгөө оготно шавьжийг устгадаг ялангуяа үнэг, хярс их үхэж байна. Ийм учраас бид нарт 5-10 цаасаар нь тэр оготны хорыг өгчихвөл бид нар нүхэнд нь хийгээд ингээд бага зардлаар, үр бүтээлтэй хийх ажил байна гэсэн ийм саналыг миний нэр дээр хөдөөгийн малчин хүн ирүүлсэн байсан. Энийг манай хөдөө аж ахуйн мэргэжлийн улсууд юу гэж үздэг юм бэ. Олон улсад ийм туршлага энээ тэрээ юм байна уу, үгүй юу. 

За дараагийнх нь асуудал, улсын хэмжээнд мянган малтай хүмүүс хэд байдаг юм. Тэрнээс жилд хэдийг шалгаруулдаг юм бэ гэсэн асуулт байна. 

Дараа нь Засгийн газрын мөрийн хөтөлбөрт гар болон инженерийн хийцтэй худгийн тоог нэмэгдүүлэх талаар тусгагдсан сайдын илтгэлд сая дурьдагдсан байна лээ. Хэрвээ энийг одоо хуваарь нь гарсан бол Сүхбаатар аймагт ирэх жилд болон дараагийн 4 жилд хэдэн инженерийн хийцтэй худаг, хэдэн гар худаг хийхээр төлөвлөж байна вэ гэдгийг асуух гэж байна. 

Эцэст нь малчид их залуужиж байна, ийм учраас залуу малчдыг монгол мал маллагааны аргад сургах талаар ер нь ямар чиглэлийн ажил баримталж байна, ямар бодлого баримталж байна вэ. Энийг би хэд хэдэн чиглэлээр хөдөөд жоохон ойрхон байдаг гэдэг юмуу, хөдөөд малтай байдаг учраас гадарладаг юм. Жишээлбэл намайг бага байхад ер нь бараг захын малчин унааныхаа морийг хатгачихдаг, уяа мориндоо дөрөөвчийн адын наад зах нь хатгачихдаг, хавар муу сайн турсан гүүнүүдийнхээ дөрөөвчийг хатгаад тарга авахуулчихдаг байсан. Өнөөдөр тэгэж хатгадаг хүн ер нь байхгүй болж, ялангуяа хөдөөд адуу хатгадаг хүн гэдэг бол алт шиг болсон байна. Тийм учраас энийг за тэгээд зөвхөн энэ ч биш ухаандаа өвлийн хүйтэнд морь, уяа тононо гэхэд чинь бага байхад чинь хөх бууц асгаад л тохом татаад сайхан хонуулдаг байсан. Одоо бол зоогийн хөлдөөгөөд хонож байна, аваачаад уяад. Тийм учраас энэ мал маллагааны аргыг сургах тал дээр радио телевизийн сургалт, зайн сургалтууд хийх тал дээр ер нь ямар чиглэл баримталж байна вэ гэсэн ийм хэдэн асуулт байна. Анхаарал тавьсанд баярлалаа.  

Н.Энхбаяр: За баярлалаа. Асуултуудад хариулъя. 

Д.Тэрбишдагва: Отроор явж байгаа малчдын талаар би бас түрүү нь ч хэлсэн, аймгийн засаг дарга нартай уулзаж газар дээр нь арга хэмжээ авах талаар чиглэл өгсөн байгаа. Ер нь бол ХХААЯ, Гамшгаас хамгаалах ерөнхий газар бид хамтарч сайн ажиллаж байгаа, хоорондоо нилээн ойлголцож ажиллаж байгаа гэж бодож байгаа. Нэгдүгээрт, хөдөө орон нутгийн сум, аймгууд тэр газар нутгуудаараа явж газар дээр нь танилцаад хүндрэлтэй асуудлаа бидэнд таних ёстой. Одоогийн байдлаар тавьсан газар руу тодорхой хэмжээний групп, яамдуудын төлөөлөл болсон тийм хүмүүсийг явуулсан байгаа л даа. Тэндээс асуудал тавиад үнэхээрийн хүндрэл асуудал тавих юм бол яамныхаа хэмжээнд болон Гамшгаас хамгаалах ерөнхий газрынхаа хэмжээнд хамтраад асуудал шийдчихэж болмоор байна. Yнэхээрийн хүндрэлтэй шийдэхээргүй асуудал байх юм бол бид Засгийн газрын хуралдаанд оруулж асуудал шийдвэрлэнэ гэж хэлмээр байна. 

Мянгат малчны асуудал яриад байна, мянгат малчин байх үедээ байсан, мянгат малчин цол. Одоо бол мянгат малчин биш улсын сайн малчин гэдэг цол өгөөд 1992 оноос Улсын сайн малчин цол өгөөд 1992-2000 он хүртэл жилд 10 улсын сайн малчин шалгаруулдаг байсан. 2000 оноос Засгийн газрын 150 дугаар тогтоолоор 20 хүртэл улсын сайн малчныг шалгаруулж шагнаж байгаа. Энэ сайн малчин, мянгат малчин хоёрын хооронд ялгаатай. Саяын тавьсан хоёр асуултанд би нэг болгоод хариулъя. Өөрөөр хэлэх юм бол бид мянгат малчны тоо их олон болчихоод байгаа. Тэгэхээр бид өнөөдөр яг таны хэлдгээр шалгаруулахдаа нэгдүгээрт тооноосоо илүү таваарлаг шинж чанар, зах зээлд борлуулалтын шинж чанар, хүнд хүрч байгаа асуудал, хичнээн хүнийг ажлын байртай бий болгосон гэсэн олон асуудлын авч үзсний үндсэн дээр улсын сайн малчныг шалгаруулж байгаа. 

Тэгэхээр бол мянгат малчин гэсэн ухагдахуун байхгүй. 20 хүртэл сайн малчныг энэ жил ч шалгаруулна одоо бүх аймгуудаас сайн малчнаа шалгаруулахаар ирсэн. Тэгэхээр 20 гэхэд чинь ойролцоогоор 1 л хүн шалгарна гэсэн үг. Манай аймгийн Засаг дарга нар, удирдлагууд бидэнд аймгаасаа 3-4-ийг явуулчихдаг тэд бас хариуцлагаас мултраад байх шиг өөрөөр хэлэх юм бол бид та нарынхыг бүгдийг ХХААЯ руу явуулчихсан, тэр л мэднэ гэсэн ийм асуудал тавьдаг. Тэгэхээр бид бол үзэж байгаад үнэхээрийн тэр тодорхойлолт дотроос хамгийн сайн гэснийг шалгаруулаад, тэгэхдээ сайн гэснийг шалгаруулахдаа тооны үзүүлэлтээс гадна саяын миний хэлсэн тэр үзүүлэлтүүдийг бид анхаарч үзэх ёстой. Гэхдээ манай зарим гишүүд асуудал тавьсан л даа жоохон нэмэх асуудал байна уу гэхээр энийг бол өнөөдрийн байдлаар малын тоо 2.5 саяар нэмэгдчихлээ, 10.0 хувиар нэмэгдлээ, таваарлаг чанар зах зээл рүүгээ орж байгаа байдал бол илэрхий өөр болж байгаа энэ нөхцөл байдалд бид зөвхөн ХХААЯ-ны шагналд 20.0 сая төгрөг, 10.0 сая нь улсын сайн малчин шалгаруулдаг, 10.0 сая төгрөг нь улсын тэргүүний тариаланч, тэргүүний тариаланч хамт олонд өгдөг ийм хэмжээ байгаа юм. 

Тэгэхээр үнэхээрийн одоо хөдөө орон нутгийн нөхдүүд маань өөрсдөө төсөв мөнгөнөөсөө гаргаад тодорхой хэмжээгээр бидний энэ хөрөнгө дээр хуваарилалт дээр зах зээлээр сэтгээд өөрсдөөсөө хөрөнгө мөнгө гаргах юм бол бид хүний тоог нэмэх боломжтой. Тэрнээс биш бид төсөв дотроо л сайн малчдаа шалгаруулахаас өөр аргагүй байхгүй. Ингэхээр энэ дээр бол би саяын тэр мянгат малчин гэсэн ухагдахуун, таны хоёр асуултанд цуг хариулчихлаа гэж бодож байна. 

За залуу малчдыг сургах асуудлаар бид одоо би түрүү ч хэлсэн энэ үнэхээрийн 35 хүртэлх насны малчдын тоо их болсон, тэгээд энэ туршлага дутагдалтай иймэрхүү зүйлүүд их байгаа. Тэгэхээр бид гарын авлагууд түрүүний Батсуурь даргын хэлсэн фермерийн аж ахуйн чиглэлтэй мөн ялгаагүй бид одоо малчдыг арга барилд сургах гарын авлагууд нилээн өгч байгаа. Дээрээс нь би түрүү хэлсэн бүх аймгуудад олон улсын төсөл хэрэгжиж байгаа энэ дээр бол малчдын сургалтын асуудал нилээн их орж байгаа. 

Yүний дээр бидний цаашдаа тавих нэг асуудал олон улсын хэмжээнд яригддаг шинжлэх ухааны ололтыг үйлдвэрлэлд нэвтрүүлэх төвийн үйл ажиллагаа бол бүх аймгуудад бий болсон, сумуудад их олноороо бий болж байгаа. Энэвгээр дамжиж сургалтын асуудлуудыг нилээн хэрэгжүүлнэ. За би бас түрүүний асуултанд хариулсан даа, тэр дээр бид ХААИС-тай хамтарч малчдыг бэлтгэх тэрнээс биш одоо бид чинь нэг хэсэгтээ л дээд боловсролтой хүмүүс бий болсон болохоос биш яг жинхэнэ мэргэжлийн сургуулийн хүмүүс байхгүй болчихсон. Тэр нь зөвхөн ХАА-н салбар дээр ч биш бүх салбарт ийм болсон учраас мэргэжлийн сургалтын асуудал дээр бид хөдөө аж ахуйн сургууль бусад сургуулиудтай ярьж энэ чиглэлээр сургалтыг бий болгоё гэсэн ийм асуудал ярьж байгаа. 

Д.Буянхишиг: Малын чанарыг сайжруулах асуудал болон худагтай холбоотой хоёр асуултанд би хариулт өгье. 

Юуны өмнө Монгол Улсын бэлчээрийн даац нь өөрөө малыг хязгааргүйгээр өсгөх боломжгүй л дээ, өвлийн улиралд бол 59.0 сая, зуны улиралд 80.0 орчим сая хонин толгойд шилжүүлсэн мал барьж байх ийм л бололцоотой гэж тооцогддог. Тийм учраас хоёр чиглэлээр малын чанарыг сайжруулах бодлого баримталж байгаа, юуны өмнө бэлчээрийн мал аж ахуйд бол тухайн бүс нутагт зохицсон шилдэг омог үүлдрийн малыг тарааж үржүүлэх, өөрөөр хэлбэл нутгийн сайн чанарын малыг сайжруулах, ашиглах журмаар үржүүлнэ. Жишээлбэл Сүхбаатарын жишээ нь хэлэх юм бол Баяндэлгэрийн ямаа, Эрдэнэцагааны хонь, Түмэнцогтын үхэр мэт ийм сайн чанарын малыг тарааж тархааж үржүүлэх ийм чиглэл баримталж байгаа. 

Хоёрдугаарт бол төв суурин газар болон фермерийн аж ахуйн нөхцөлд бол өндөр үр ашигтай малын үр хөврөл, хөврөл үр, гаднаас сайн чанарын хээлтүүлэгч авчирч малын чанарыг сайжруулах ийм чиглэл үндсэн бодлого баримталж байгаа. 

Худгийн хувьд хуваарь гарсан байгаа, Сүхбаатар аймгийн хувьд энэ жил улсын төсвийн хөрөнгөөр худаг засварлах, гаргахад 80.0 сая төгрөг хуваарилагдсан байна. Yүнээс 20 худаг завсарлаж, 3 худаг шинээр гаргах ийм хуваарь гарсан байна. 

Д.Тэрбишдагва: Оготно, царцаатай тэмцэх асуудал Буд гишүүний асуултанд хариулъя. Энэ үнэхээрийн жоохон маргаантай асуудал л даа. Химийн аргаар өнөөдөр хэрэглэх асуудлыг олон улсын хэмжээнд ч гэсэн, байгаль орчны хэмжээнд ч гэсэн багасгах асуудал яригддаг. Yнэхээрийн манай газар нутаг өргөн том энэ нутаг дээр бүгдийн энгийн аргаар хэрэгжүүлнэ гэдэг бүтэшгүй юм байна лээ. Тэгэхээр ер нь зүгээр малчид, айлууд өөрийнхөө өвөлжөө, хаваржаа, өөрийн нутаглаж байгаа газар үнэхээр бид одоо царцаа, оготнотойгоо тэмцье ийм энгийн аргаар будаагийн өгөөч, эсвэл одоо тэр мөнгө төгрөгийн өгөөч гэсэн асуудал яригдах юм бол бид энэ дээр дэмжиж байгаа. Би түрүү Дундговийн жишээ нь дээр хэлсэн. Ийм аргууд ч байгаа, ялангуяа оготнотой бензин шатахуун аваад мотоциклийнхоо янданд шланк залгаад тэгээд угаараар устгаж байгаа тийм асуудал бий л дээ. Би түрүү тэр царцаатай тэмцэж байгаа хэд хэдэн арга байдаг юм байна лээ. Ийм асуудлуудыг бид дэмжинэ. 

Цаашдаа бол яахав зүгээр мод энд тэнд хиймлээр мод суулгаад тэр дээр нь сар шувуу суулгая, үнэг үржүүлээд хөдөө орон нутагт элбэг болгоё гэсэн ийм асуудлууд яригддаг л юм. Энийг бол бид бүх талаар дэмжиж байгаа. Гэхдээ л өнөөдрийн байдлаар энэ их өргөн уудам тархсан нутагт бол энэ царцаа, оготнотой бол ямар нэгэн байдлаар химийн аргаар тэмцэхгүйгээр бол болохгүй юм байна лээ. Тэгэхээр бид хичнээн ч сайхан санал ирж байна, тийм устгах боломж байж байх юм бол энгийн аргаар тийм байх юм бол тэрийг дэмжинэ гэж бодож байгаа. 

Н.Энхбаяр: За баярлалаа. Одоо Сүхбаатар гишүүн асуултаа тавъя. 

Р.Раш: Уучлаарай, бид хоёр микрофоноо солиод, тайлбар хэлээд би 2-3 асуулт асуумаар байна. Түрүүнд нь асуулт давхцсан юм. Тэгээд зөвшөөрөл аваад би болох уу. 

Н.Энхбаяр: За тэг тэг. За Раш гишүүн. 

Р.Раш: Энэ отор нүүдэл хийж байгаа ялангуяа малчдын хувьд малын хулгай бол үнэхээр ёстой нүүдэл болж байх шиг байна, хэвийн үзэгдэл маягтай одоо ингэж болж, баригдсан нь яахав ингээд доогуур төлсөн болоод ингээд өнгөрч байна. Ялангуяа отор нүүдэл хийж яваа энэ малчид бол үнэхээр хохирч байх шиг байна. Зүгээр энийг бол Хууль зүйн яам анхаарах ёстой асуудал мөн л дөө. Тэгэхдээ мэргэжлийн яамны хувьд малчдаа хамгаалах үүднээс зохиож байгаа ажил бол тун чамлалттай юм шиг санагдах юм. Ялангуяа хоёр яамны хооронд энэ талаарх ажлын уялдаа холбоог сайжруулах. Замын гуанзнууд бол үндсэндээ хулгайн малаар л хуушуур, бууз хийж байна гэхэд бараг л хилсдэхгүй шахуу болсон юм шиг санагдах юм гэж хүмүүс ярьж байна. Энэ талаар бас зохиож байгаа ажлынхаа талаар товч ярьж өгнө үү гэж асуумаар байна. 

Хоёрдугаарт нь энэ алт, жонш эрэл хайгуул хийж байгаа нэрээр бэлчээр сүйтгэж, газар сэндийчиж байна. Тэгэхээр энэ талаар манай ХХААЯ ямар нэгэн тийм тэмцэл хийж байгаа, ярьж хэлдэг, цаашаа наашаа гэдэг зүйл хэр байна вэ. Тэгээд тэр чигээрээ яваад байвал ухаан мал, хүн хоёр унаж үхэх гээд байдаг, бэлчээр сүйтгэдэг иймэрхүү юмнууд ерөөсөө бас л их тархаж байна, бэлчээрийг сүйтгэж байна. Энэ талаар ярьмаар зүйл байвал хэлж өгөөчээ гэж. 

Бод мал хээл хаях асуудал сүүлийн үед ихэслээ гэж малчид ярьж байна. Мэдээж малчдаас өөрсдөөс нь хамаарах зүйлүүд их бий мэргэжлийн яамны хувьд энэ талаар бодож санаж байгаа юм байна уу. Энэ чинь тэгээд мал үржүүлэх тухай яриад байдаг, хээл хамгаалах тухайгаа бас бага ярьж байгаа юм шиг санагдах юм. 

Цааш нь энэ зам тавьж байгаа хятадууд байж байгаа газартаа сайхан худаг гаргаад, тэгээд цаашаа явахдаа нөгөө насосоо суга татаж аваад газраа булчихаад яваад өгч байна гэж байгаа. Тэгэхээр энийн хадгалж үлдээх, тэр чинь замынхаа хөлсөнд, өртгөнд шингэсэн байгаа байх гэж би ойлгож байна. Булчихаад яваад байна гэж байгаа энийг дараагаар нь үлдээж ашиглах юм бол хэрэгтэй зүйл мэтээр ингэж санагдах юм. 

Цааш нь энэ аврага малчдын талаар ярьлаа. Бид нар дэндүү гар татаад байгаа юм шиг санагдах юм. Аймагт ганц нэгхэн лимит өгдөг удахгүй цагаан сар болно, энийхээ тоог нэмэгдүүлж болдоггүй юмуу. Үнэхээр хөдөө хөрч, гадаа гандаж явна энэ чинь, бид нарыг тэжээж байна энэ хэдэн малчид. Тэгэхээр эд нараасаа хариугүй 500 мянган төгрөг, нэг таваг өгдөг биз дээ өөр юу юу ч байгаа билээ дээ. Энийг жоохон нэмэгдүүлэх боломж байдаг юм болов уу, үгүй юм болов уу гэсэн ийм нэг асуулт байна. 

Царцааны талаар цангатлаа ярих шиг боллоо өнөөдөр. Энийг устгах хугацаа ямар янзтай байдаг юм бэ. Ингээд хар ухаанаар бодоход тэр авгалдай гэдгийг устгах юмуу тэр чиглэл байж болдог юм болов уу, үгүй юм болов уу. Одоо цасан дор бол ингээд унтаж л байгаа. Тэгээд цас ханзраад, цагаан сар сайхан урь унаад ирэхээр зэрэг нисээд эхлэх байх л даа. Бид нар бол миний ойлгож байгаагаар бол ер нь намар 8 сард л тэмцэл хийж байгаа юу гэхээс биш яг тэр ичээнд нь байж байхад устгах энэ талын ажил бол чамлалттай мэт санагдах юм. Би мэргэжлийн хүн биш учраас буруу ярьж байж магадгүй, уучлаарай. Баярлалаа. 

Н.Энхбаяр: За баярлалаа. Асуултанд хариулъя. 

Д.Тэрбишдагва: Манай ажлын хэсгийн зарим нөхдүүд нэмж хариулах байх. Энэ отрын нүүдлийн үеэр мал хулгайны асуудал, ерөөсөө энэ хулгайны асуудал гэдэг бол бидний хувьд үнэхээрийн ярихаас өөр аргагүй асуудлыг нэг гэж бодож байна л даа. Сая Засгийн газрын хуралдаанаар Малын хулгайтай тэмцэх санг бий болгох талаар ярилцсан тэр дээр ч энэ чиглэлээр үгээ хэлсэн. Энэ бид дахиад хэлье, энэ микрофон бол хариуцлагатай хүн сонсож байгаа микрофон учраас энэ малын хулгайн асуудал Монгол даяар тарсан. Би бол зарим талаараа малчин хүн бол малаа дагаад малаа хамгаалах ёстой гэж ингэж малчиддаа шаарддаг. 

Гэтэл өнөөдөр үнэхээрийн тэр малчдыг маань отор нүүдэл дээр нь, ядарсан үед нь үнэхээрийн бөөнөөр хулгайлсан, зохион байгуулалттай гэмт хэрэг бий болсон байгаад их харамсаж байгаа. Энэ асуудал дээр зөвхөн хүнс, хөдөө аж ахуйн салбар ч биш монголын бүх ард түмэн үгээ хэлэх цаг болсон байна гэж ингэж үзэж байна. Дорж гуайн нэг төрийн бус байгууллага гээд л малын хулгайтай тэмцэх гээд нилээн ярьдаг байсан, овоо ч явдаг байсан ийм учраас энэ чиглэлээр төрийн бус байгууллагууд олноор бий болоосой, хамтарч тэмцээсэй гэж бодож байна. Ер нь хөдөө орон нутагт малын хулгайчид бол бүр зохион байгуулалттай хаана одоо байгалийн гамшиг болно яг тэрийн мэдээд хоорондоо сүлжээтэй бөөнөөр нь тууж аваачиж, бөөнөөр мал нядлах үйлдвэрүүдэд тушааж байгаа тийм жишээнүүд ч байж байгаа. Хаана отор нүүдэл байна тийм хүндрэлтэй газар байна тэр болгон дээр очиж ингэж байгаа асуудал бол харамсалтай асуудал. 

Ер нь бол хүний бүтээсэн 20-30 жил насаараа хөдөлмөрлөөд бий болгосон хөдөлмөрийн зүгээр нэг юу ч хийхгүй нөхдүүд аваачаад хов хоосон хар бууцтай болгоод явж байгаа асуудал дээр хүнс, хөдөө аж ахуйн салбар, бүх нийтээрээ хамтран тэмцэх ёстой асуудлын нэг мөнөөс мөн. Ийм учраас хууль хяналтын байгууллага энэ дээр анхаарах ёстой, Нямдорж сайдтай энэ асуудлаар бид ярьсан. Хуулийн хяналтын байгууллага бол ирэх 4 жил энэ рүү онцгойлон анхаарна гэсэн. Ганцхан хууль хяналтын байгууллага биш энэ дээр бүх нийтээрээ тэмцэж хамтарч ажиллах ёстой. Энэ хулгайн хэрэг хийсэн нөхдүүдтэй хатуу хариуцлага тооцох ёстой гэдэг дээр бол миний бие энэ хариуцлагатай индэр дээрээс хэлж байна. Ийм учраас энэ зүг рүү Раш гишүүний хэлсэн асуудалд бид өөрсдөөсөө шалтгаалах бүхнийг хийнэ, энд бүх хүмүүс хамтарч зүтгээсэй гэж бодож байна. 

Энэ дээр би бүх асуудлыг шийдчихдэг хүн биш учраас бүх нийтээрээ хамтарч энэ дээр зүтгэх ёстой, таньтай адилхан сэтгэл зовж, маш их өвдөж явж байгаа хүний нэг бол би мөнөөс мөн. Тэгэхээр бол энэ чинь отрын бүс нутаг биш хилийн ойролцоо Тува, Увс аймгийн зарим газрууд, Завхан аймгийн зарим хилийн нөхдүүд, тэр ч байтугай хүн амины асуудал гарч байсан юунууд бий, тэр ч байтугай энэ хулгай хийсэн нөхдүүдийг Хархорин дээр аваачаад Хархорины хорих шорон дээр хулгайчид хоорондоо нэгдэж бараг буцаж гарч ирэхээрээ буцаад хулгай хийдэг тийм групп хүртэл бий болсон гэдэг тийм мэдээлэл бидэнд байдаг. Ийм учраас энэ зүг рүү хууль хяналтын биш, хөдөө аж ахуйн асуудал хариуцдаг хүний хувьд энэ рүү бид хариуцлагатайгаар хамтарч явах ёстой гэж ингэж ойлгож байна. 

За алтны хайгуулын асуудал үнэхээрийн та бидний адилхан сэтгэл эмзэглүүлж байдаг зүйлийн нэг. Нэг талаасаа алт хэрэгтэй, нөгөө талаасаа энэ дээр бид бас Yйлдвэр, худалдааны яам, БОЯ-тай энэ зүг рүү бас хамтарч ажиллах ёстой. Гэхдээ энэ дээр бэлчээрийг эзэмшүүлэх ёстой. Тийм учраас бид Газрын тухай хууль дээрээ нэмэлт, өөрчлөлт оруулах, бэлчээрийг эзэмшүүлэх асуудал дээр бид хуулинд оруулах саналтай байгаа. Энэ дээр та бүхнийг дэмжих байхаа гэж бодож байна. 

Аврага малчдын тооны асуудал дээр би Буд гишүүний асуусан асуулт дээр хариулчихлаа гэж ойлгосон. Yнэхээрийн батлагдсан төсөв маань 20.0 сая төгрөг, энэ дээ зохицуулна. Бид зүгээр зах зээлийн нөхцөл байдалд ороод манай хөдөө орон нутгийн аймгийн засаг дарга нар, аймгийн ИХ-ын төлөөлөгч нар маань тодорхой сан хөмрөг өөрсдөөсөө гаргаж нэмж ганц хоёр хүнийг санхүүжүүлнэ гэх юм бол энийг бид хийх ёстой. Нэгэнтээ Засгийн газрын тогтоол гарсан учраас бид эний дагуу л ажиллах ёстой. Энэ дээр шинэ зүйлийг дараагийн жилүүдэд бид хийе гэсэн бодолтой байгаа. Та бүхэн төсөв мөнгөн дээр дэмжих юм бол үнэхээрийн хиймээр зүйлээ гэж би түрүү ч хэлсэн, одоо ч таны саналтай нэг байна. 

Царцаа устгах талаар манай хүмүүс мэргэжлийн хүмүүс энэ дээр тодорхой хариулах байх. Бид уг нь бол мэргэжлийн биш учраас таньтай адилхан асуудлыг би өөрийнхөө яамны нөхдүүдэд тавьдаг юм. Тэгээд яг авгалдайных нь цагаар бид устгадаг гэдэг юм. Тэгэхдээ энэ дээр бас хариуцлагагүй гарах юмнууд бий л дээ, тухайлбал санхүүжилтийн асуудал байгаа. Санхүүжилтийн асуудлыг яг цаг хугацаанд нь өгөхгүйгээс болоод 7 юмуу, 10 хоногоор хойшилсноос болоод энэ авгалдайны асуудал, царцаа үржих асуудал байдаг. Ийм учраас бид цаашдаа СЭЗЯ-тай цаг хугацааны юмыг цаг хугацаанд өгөхгүйгээс болоод бас хохирол гардаг ийм юмнууд байдаг. Энэ дээр анхаарч ажиллана, манай мэргэжлийн нөхдүүд энэ дээр гайгүй сайн ажиллаж байгаа гэж бодож байна. 

Н.Батсуурь: Төрийн нарийн бичгийн дарга. Yнэхээрийн бод малын хээл хаялт, сувайралт бол өнгөрсөн 3-4 жилд маш их байсан. Ер нь бол хээл хаялт үндсэндээ хоёр шалтгаантай байгаа юм. Нэг нь бол идэш тэжээлээр дутагдаад тарга хүчээ авч чадаагүй байгаа мал цагийн хүндэд өөрийгөө авч гарахын тулд өөрийн дотор байж байгаа тэр үр төлөө аргагүйн эрхэнд зулбаж гаргадаг. Энэ бол өөрийнх нь байгалийн төлөөх тэмцэл. Нөгөөх нь бол тарга хүч сайтай, хэвийн мөртлөө ямар нэгэн өвчний улмаас хээл хаях ийм хоёр тохиолдол бий. Тэгэхээр зэрэг өнгөрсөн жилүүдэд үндсэндээ энэ бод малын хээл хаялт бол ялангуяа Дундговь аймагт бол ган болсон, цаг агаар хүндэрсэнтэй холбогдож гарсан байгаа. 

Тэгэхээр цаашдаа бид мал аж ахуйн үйлдвэрлэлийг байгалийн хараат байдлаас ангижруулах, энэ гамшгийн эрсдэл даах чадвартай болгоно гээд манай яам маш том урт хугацааны бодлого хөтөлбөр хэрэгжүүлээд яваад байгаа 2003 оноос эхлээд. Энэ хөтөлбөрийг л бид бүр эцэст нь хүртэл, тэр тавьсан зорилтод нь хүртэл хэрэгжүүлж чадах юм бол үндсэндээ энэ асуудлыг шийдэх бололцоотой гэж үзэж байгаа. Тэгээд цаана нь үнэхээрийн өвчинтэй холбоотой асуудал байх юм бол тэрийг эрүүлжүүлэх арга хэмжээг хэрэгжүүлж болно. 

Одоогоор бол ихэнхдээ энэ байгаль, цаг ууртай холбогдож хээл хаялт өнгөрсөн жилүүдэд их гарсан. Энэ жилийн хувьд бол унага, тугал сайн бойжсон байгаа. Тийм учраас цаг агаар жаахан гайгүй болоод ирэхээр аяндаа бод малын төл бойжилт, хээл хаялт багасаад 100 эхээс бойжуулж байгаа төлийн тоо нэмэгдэж байна гэж хэлэх үндэстэй байгаа юм. 

За худгийг ерөөсөө гаргаж хаячихаад эзэмшилгүй болгочихоод тэгээд дараа нь одоо энийг хэн хариуцах нь мэдэгдэхгүй байна гэдэг асуудал үнэхээрийн анхаарал татсан асуудал. Сая бид өнгөрсөн 12 сарын сүүлчээр НYБ-ын Хөгжлийн хөтөлбөрийн газар, ХХААЯ хоёр хамтраад үндэсний хэмжээний семинар зохион байгуулсан. Энэ дээр бэлчээрийн менежментийг сайжруулах талаар хууль эрх зүйн орчинг яаж сайжруулах вэ гэдэг асуудлыг авч хэлэлцсэн. Тэр дотор худгийн эзэмшил, ашиглалтын асуудал бол нэг гол асуудал байсан. Одоо түрүү нь би хэлсэн АХБ-ны төслийн шугамаар гаргаж байгаа худгийг гаргасан өртгийнх нь 50.0 хувийг тэр малчдад эзэмшүүлж өгөөд, эзэмшсэн малчдынх нь бүлгээс гаргуулж байгаа. Тэгээд сумд нь сан байгуулж байгаа. Японых бол мөн 50.0 хувийн гэж байгаа, Дэлхийн банк бол Монголын Засгийн газар 10.0 хувийн хариуц гэсэн тэр 10.0 хувийн санхүүжилтийг бол малчдаас 10.0 хувийн, 10.0 хувийн Засгийн газар ингээд 20.0 хувийн Монголын Засгийн газар хариуц гэх мэтчилэнгээр ийм юм байгаа юм. Тэгэхээр энийг нэг мөр болгоё гэсэн. Тэгээд энэ худгийг гаргачихаад, засчихаад хүлээлгэж өгөхөөр зэрэг сумын засаг даргад тэр малчдын бүлэгт нь албан ёсоор гэрээ байгуулж хүлээлгэж өгөөд тэндээ хүлээж авахдаа тэр малчид, хүлээж авч байгаа хүн бол тэр нийт зардлынх нь тодорхой хувийг төлж, мөнгөн төлөөс бий болгож, төлбөр хийж сан байгуулах ёстой. За энэ сангийн бол бид эргээд тэр ашиглалтанд хүлээлгэж өгсөн худаг бол засах барих янз бүрийн зардалд нь тэрийг зардаг болгох ийм шаардлагатай байгаа юм. Энэ чиглэлээр манай яам үндсэндээ журмын төсөл боловсруулсан байгаа одоо энийг Сайдын зөвлөлөөр оруулж хэлэлцээд, эцэслээд ингээд гаргана. Тэгээд нэг мөр зохицуулна гэж бодож байгаа. Тэгэхгүй бол үнэхээрийн Раш гуайн хэлж байгаа шиг баахан мөнгө гаргаад худаг гаргаад хаячихдаг дараа нь хэдэн жилийн дараа эвдэрсэн гэдэг. Тэгээд дахиад улсын төсвөөс мөнгө гаргах шаардлага гарч байгаа юм. Энийг бол цаашдаа ингэж явж болохгүй гэдэг дээр бол манай яам бол хатуу ойлголттой байгаа. Энийг зохицуулах механизмуудыг боловсруулж байгаа. 

Н.Энхбаяр: За баярлалаа. Одоо Санжмятав гишүүн асуултаа тавъя. 

Я.Санжмятав: Баярлалаа. Тэгэхээр энэ жилийн хувьд малын тоо толгой нилээд хэмжээгээр нэмэгдэж байна, сүүлийн 2-3 жилд бас ийм байдлаар өссөн үзүүлэлт байгаагүй л дээ. Цаашдаа бид бүхэн малын тоо толгойноос гадна ашиг шим, үүлдэр угсааг сайжруулах чиглэлээр манай мал аж ахуйн эрдэм шинжилгээний хүрээлэн, эрдэмтдийн оролцоотой нилээн томоохон бодлого боловсруулж ажиллах шаардлага байна уу даа гэж ингэж бодогддог юм. 

Мал төрийн хамгаалалтанд байна гэдгээрээ эрүүл мэндийн үйлчилгээ, тухайлбал паразит өвчнөөс урьдчилан сэргийлэх, тарилга туулгалт ийм юмнууд нь бас улсын хөрөнгөөр хийгдээд байх шиг. Гэтэл бэлчээрийн даацны хомсдол, тэгээд ашиг шим, үүлдэр угсааг сайжруулахтай холбогдолтой асуудлаар эрдэмтэд бүтээлээ нилээд хэмжээгээр туурвиад байгаа манай мал аж ахуйн эрдэмтэд монголдоо битгий хэл дэлхийд гайхагдахаар эрдэмтэд байгаа. Хамгийн гол нь эдний бүтээлийг чулуу болгох, үйлдвэрлэлд ашиглах чиглэлээр манай ХААЯ нилээд хэмжээгээр анхаарч төрийн бодлогод тусгах шаардлага байна уу даа гэсэн ийм зүйл байдаг. Хүрээлэнгүүд ажилладаг, эрдэмтэд маань тодорхой хэмжээгээр тийм лабораториудаа шинэчлэх хэмжээнд ч хүрч чадаагүй ийм эдийн засагтай байгаа ийм үед бас төдийлөн ийм шинэ үүлдэр, угсааг бий болгох чадамж байхгүй. Тийм учраас өнөөдрийн зээл тусламж гэдэг юмуу нэг удаагийн зүйлээсээ илүү ирээдүйгээ харсан магадгүй энэ 4 жилд үр дүн нь гарахгүй байлаа гэхэд дараагийн 4 жилд гарахуйцаар ийм томоохон хөтөлбөрийг боловсруулж энэ эрдэмтдээ нилээн ажиллуулах чиглэлээр анхаараачээ. Ингэхийн тулд гадаадын ижил төстэй байгууллагуудтай та бүхэн маань хамтарч ажиллах чиглэлээр бодвол яасан юм бэ гэсэн ийм санал байгаа юм. 

Хоёрдугаарт нь нийслэл Улаанбаатарын хувьд бол миний дуулж мэдснээр Эрхүү, Улан-Удээс сүү, сүүн бүтээгдэхүүнийхээ дийлэнхийг хангачихдаг. Дээрээс нь манай төмөр замаар өглөөд ирдэг хэдэн саальчин хүүхнүүд бетоноо тачигнуулаад л орж ирдэг энэний үндсэн дээр л Улаанбаатарын бид сүү, сүүн бүтээгдэхүүнээ өвөлдөө хангадаг юм шиг ажиглагдаж байдаг. Цаашдаа хотын ойролцоох дагуул хотуудад, хуучин сангийн аж ахуй байсан энэ газруудыг түшиц газар болгоод гадна улсуудын дэмжлэгтэйгээр томоохон хөрөнгө оруулалтыг хийж улсын байдаг юмуу, хувийн хэвшлийн ийм фермерийн аж ахуйг бий болгож энийгээ ард иргэдэд сурталчлах чиглэлийн ажил дутмаг байна уу даа гэж би бодож байдаг юм. 

Сүүлийн 10-аад жилд фермерийн аж ахуй гэж ярьдаг, фермерийн аж ахуй гэж нэр томъёо байхаас биш үлгэр жишээ юм хийчихсэн махны чиглэлийн, сүүний чиглэлийн, бусад чиглэлийн ийм аж ахуйнууд төдийлөн үр дүнтэй хөгжихгүй байх шиг байна. Тийм учраас энийг бид тал талдаа Их Хурал ч тодорхой хэмжээгээр бодлогоор нь дэмжиж өгөх ёстой, манай хэрэгжүүлж байгаа агентлагууд, яамдуудын удирдлагууд ч энэ дээр анхаарлаа төвлөрүүлж ажиллаачээ гэсэн ийм хоёр дахь санал байна. 

Даатгалын тогтолцоог малчдад ойлгуулах, малыг даатгуулах чиглэлийн ажил их орхигдож байгаа юм. Энийг ойлгуулж өгч байж даатгуулна уу гэхээс биш өнөөдөр малчид малаа адгуулж байгаад тэгээд нэг цас, зуд болдог, ган зудад нэрвэгдэхээрээ л хүүе хаае гээд дээшээ тэнгэр хол, доошоо газар хатуу болчихдог. Тийм учраас энэ чиглэлийн ажлыг бодлогын хүрээндээ байнгын хийж, магадгүй телевизийн ч гэдэг юмуу реклам, сурталчилгааны ажлаар энийг бас ойлгуулж мэдрүүлж байх юм бол аажимдаа нийгэмлэг байдлаар хүмүүстээ тусгаад үр дүнгээ өгөх юм болов уу гэсэн ийм бодол байдаг. 

За отор нүүдэлтэй холбогдолтой асуудал нилээд яригдаж байна. Ялангуяа өнөөдөр мал өвөлжилтийн асуудлаар манай ХХААЯ-наас оруулж ирж байгаа энэ мэдээлэл бол цаг үеэ олсон чухал үед болж байна гэж би хувьдаа бодож байна. Ялангуяа орон нутгуудын хувьд бол аймгуудын удирдлагууд, сумдын удирдлагууд бүрэн ажиллаж чадаагүй, хаа хаанаа мэдээлэл дутмаг, малчиддаа хүрэх, үйлчлэх арга хэмжээ хийгдээгүй байгаа. Тийм учраас отор нүүдлийн чиглэлийн гомдол ч гэдэг юмуу, саналууд малчдын дунд их гардаг. Ялангуяа отор нүүдэл хийгээд явж байгаа газруудаар бусад аймгуудад очиход татварууд их хэмжээгээр авдаг тухайлбал малын хөлийн татвар сумандаа төлсөн бол нөгөө очиж отор нүүдэл хийж байгаа газар дээр нь авдаг ийм зүйлүүд байгаад байгаа юм. Тийм учраас нүүдэл хийх газруудыг тогтоогоод цаг хүндрэх нь гэдэг бол манай ХААЯ, цаг уурын эрдэм шинжилгээний байгууллагууд дээр байдаг. Тийм учраас урьдчилсан байдлаар манай яам өөрөө санаачлага гаргаад тухайн аймгуудын удирдлагуудтай зөвлөлгөөн байдаг юмуу, хамтарсан байдлаар оролцоод энэ ажлыг нилээн эрт зохион байгуулчих юм бол аймгийнхаа удирдлагын шийдлийг бол тухайн сум … нилээн анхааръя. Энэ жилийн хувьд нилээн хоцорч байна тэгэхдээ нэгэнт та бүхэн маань мэдээлэл оруулж ирсэн учраас сайдын зөвлөмж гэдэг юмуу ийм зүйлийг отор нүүдэл хийж байгаа аймгууд болон сумдуудад хүргүүлэх чиглэлээр бодолцооч. Ялангуяа манай Завхан аймгийн хувьд бол Баянхонгор, Архангай, Хөвсгөл аймгуудад отор нүүдэл хийж байгаа. Цаг хүндэрч байгаа аймгуудын тоонд ороогүй байна, миний аймаг, миний сонгогдсон тойрог гэж би явцуурмааргүй байна. Гэхдээ 9 сарын 20-диор Гамшгийн газар болон БОЯ-ны мэргэжилтнүүдтэй явж байхад бол орсон цас мөс болон хайлсан, мөсөн бүрхүүл үндсэндээ Нөмрөг, Түдэвтэй, Цэцэнуул, Сонгино, Тэс сумдуудаар мөсөн бүрхүүлтэй болчихсон байж байгаа. Энэ дээр байгаа зураглал дээр бол 32 см-ээс дээш газруудад бол Завхан аймаг багтчихсан байдаг. Тийм учраас аймгаар нь сумд нь гаргасан үзүүлэлт юмуу, хэрвээ нарийвчлан гаргая гэж байгаа бол тийм аймгийн тийм сумдууд дээр хүндрэлтэй байна гэдгээр гаргаж ирэх юм бол би Завхан аймгийг нилээд Завхан аймгийн дээрх нэр бүхий сумдуудыг нилээн дээгүүрт хүндрэлтэй байгаад орох байхаа гэж бодож байна. Тийм учраас энэ асуудал дээр анхаарч өгөөчээ. 

Улсын сайн малчны тухай асуудал нилээн хөндөгдөж байна л даа, одоо удахгүй цагаан сарын үеэр шийдэгдэх гол асуудал болж байгаа. Зүгээр гишүүд тойргоосоо сайн малчин төрүүлэхийн төлөө бодоод хэлээд байгаа зүйл биш байх. Өнөөдөр цаг харьцангуй гайгүй болсон үед мал маань бас боломжийн хэмжээгээр өсчихлөө. Малаа дөрвөн улиралд хүйтэнд нь хөрч, халуунд нь халж явдаг энэ малчдыг урамшуулдаг ганцхан зүйл нь энэ. Тийм учраас 10.0 саяар хязгаарлаад баймааргүй байна. Би залуучуудын байгууллагад ажиллаж байхдаа next stop арга хэмжээ зохион байгуулдаг байсан томоохон харшийн ёлк 30.0-40.0 сая хийдэг байсан хандив олддог. Манай хувьсгалт намын залуучуудын байгууллага Улаан сарнай гэдэг ёлк үргэлжлүүлж хийж байгаа, сайхан ёлк болдог бас 20.0-30.0 саяыг босгож л байгаа. Тийм учраас бид бүхэн энэ хөдөө аж ахуйн холбогдолтой пүүс компаний эзэдтэй ярьж болдоггүй юмуу. Энэ жилийн хувьд магадгүй 10.0 биш, 20.0-30.0-аар энэ одоо сайн малчин гэдэг өргөжлөлийг өгье л дөө. Зөвхөн нэг аймаг дээр нэг гээд лимит тогтоох биш магадгүй нэг сумаас хоёр байж болно, бүр нэг багаас хоёр яагаад байж болдоггүй юм. Магадгүй өрсөлдөөн тэнд байж магадгүй. Тийм учраас энэ бол нэг талаараа хүнд өгч байгаа урамшуулал боловч бид бас төрийн ачааллыг хөнгөлөх, ядуу зүдүү байгаа улсуудыг мал маллуулах, тодорхой хэмжээгээр дэмжлэг өгдөг улсууд нь тэнд л байгаа. Ёстой жудаггүй, гудиггүй эрчүүд тэд байдаг, хэдэн мал маллаад яв, ингээд нэг саалийн үнээ аваад энэ жил өвөлж гэж хэлж ярьдаг ийм л улсууд харагддаг юм. Тийм учраас манай Хөдөө аж ахуйн яам энэ дээр нилээн анхаараачээ. Улсын төсөв юманд нь Засгийн газар тодорхой хэмжээгээр нөөц хөрөнгө байдаг бол гаргах байлгүй дээ, гаргаж чаддаггүй юм бол бид тал талаас нь хандая. Тухайлбал манай Баттулга гишүүн бол бас хөдөө аж ахуйн энэ малчдын буян хүчинд аж ахуйгаа явуулж байгаа сая бид хоёр зөвлөж л байлаа бас багагүй хөрөнгө гаргачихвал гаргачихмаар л юм шиг ярьж сууна. Тийм учраас энийг дэмжих боломжууд харагдаж байх шиг байна. Баярлалаа. 


Тэрбишдагва: Санжмятав гишүүний тавьсан зүйл асуулт гэхээсээ санал нилээн байх шиг байна. Тэгэхдээ зарим зүйлийг тодруулъя. 


Малын тоо толгой, үр ашгийг дээшлүүлэх талаар би түрүү бас илтгэлдээ ч хэлсэн. Ер нь бол тоо гэхээсээ бид чанар руу анхааръя, өнөөдөр монгол малын, үхрийн дундаж жин 230-аас 250 кг байдаг. Өнөөдөр бид 500 кг жинтэй юмуу 700 кг жинтэй үхэр байхад нэг үхрээс гурван үхрийг хэмнэх жишээтэй ийм байгаа юм л даа. Энэ рүү бид анхаарах ёстой. Харамсалтай нь зах зээлийн давалгаа нь дунд дэндүү өөрсдийнхөө бүтээсэн зүйлийг устгах асуудал нилээн байсан. Yүний дотор манай шинээр бий болсон үүлдэр угсаа, үхэр, хонь бүх төрлийн үүлдэр угсаа нь дээр гамшиг тохиолдсон. Сэлэнгэ үүлдрийн үхэр гэхэд ямар үхэр байлаа, хичнээн байлаа ингээд тооцоод үзэх юм бол энэ дээр бид их нэрвэгдсэн салбарын нэг мөнөөс мөн. Ийм учраас нэг үүлдрийг гарахад бол нэг жилийн дотор хийчихдэг ажил биш юм шиг байна лээ. Энэ зүг рүү хандаж эрдэмтэдтэйгээ хамтарч ажиллаж байгаа зүйлүүд бий. 


ХХААЯ бодлогын хувьд энийг бол таны хэлсний дагуу дэмжих ёстой, эрх зүйн орчныг бүрдүүлэх ёстой, аж ахуйн нэгж, эрдэмтдийг уулзуулах ёстой. Тэрнээс биш бид одоо яг өөрсдөөсөө мөнгө гаргаад тийм эрдэм шинжилгээний байгууллагаар гаргана гэх юм бол та бүхэн манай салбарт баталж өгсөн төсөв маань хэд билээ гэж бодохоор үнэхээрийн амаргүй байгаа гэдгийг хэлмээр байна. Гэтэл өнөөдөр аж ахуйн нэгжүүд маань сайхан санаачлага гаргаад эрдэмтэн мэргэдийг ажиллуулаад шинэ үүлдэр угсаанууд бий болгож байгаа. Би маргааш, нөгөөдөр хоёр Дархан-Уул аймаг, Баянчандмань газруудаар ажиллана. Зөвхөн Дархан-Уул аймгийн эргэн тойронд 2-3 шинэ үйлдвэрийн угсааны хонь бий болгоод тэрнийх нь гарсан хурга, төлөгний жин үүлдэр нь бол үнэхээрийн гайхамшигтай сайхан үр дүнд гарсан. Энэ дээр холбогдож гол ажиллаж байгаа хүн нь бол манай Минжиддорж доктор, Алтанхуяг доктор байгаа. Алтанхуяг доктор бидэнтэй хамтарч өнөө орой гараад явна, маргааш хөдөө орон нутагт ажиллана. Тэгэхээр энийг бид энэвгээр дамжуулаад үйлдвэр, аж ахуйн газрууд, хөрөнгө мөнгөтэй болсон пүүс, компаниуд сүүлийн үед энэ эрдэмтэн мэргэдтэй хамтарч ийм аж ахуйнуудыг байгуулж байгаа, энийг бид ямар нэгэн байдлаар дэмжих олон улсын төсөл тусламжинд оруулах, Мянганы сорилд оруулах гэх мэтийн үйл ажиллагаа нь дээр бол ХХААЯ-наас дэмжиж ажиллана гэж бодож байна. 


Улаанбаатар хотын сүү, сүүн бүтээгдэхүүний талаар үнэхээрийн бид харамсалтай бас л нэрвэгдсэн салбарын нэг нь. Энийг бид цаашдаа фермерийн тухай хууль гарна, Улаанбаатарын эргэн тойронд үлгэр жишээ фермерүүд бий болсон. Тэгэхээр одоо бидний хувьд бол нэг зүйлийг хийнэ гэж бодож байгаа энэ нь юу гэхээр өнөөдөр Монгол нутаг дээр та бүгдийн шагнуулах гээд байгаа сайн малчдаас, бидний яриад байгаа фермерийн аж ахуйнууд бий болсон байгаа. Энийг сурталчлах ажиллагаа их муу байгаа. Ийм учраас би радио, телевизийн удирдах нөхдүүдтэй ярьж энэ ажлыг сурталчилмаар байгаа юм. Бид өнөөдөр 20 гаруй төсөл гэж байгаа, 20 гаруй төслийгөө өнөөдөр бэлчээрийн менежмент, фермерийн үйл ажиллагааг өнөөдөр ордны нэг өрөөнд юмуу, Чингис зочид буудал, Улаанбаатар зочид буудалд хийх биш орон нутаг дээр нь бид амьд үйл ажиллагаа явуулъя, энэ хийж байгаа үнэхээрийн фермерийн үйл ажиллагаа яаж явагдаж байгаа юм, сүүний аж ахуй яаж явагдаж байгаа юм гэдгийг бол радио, телевиз дээр хүнс, хөдөө аж ахуйн цаг гэж явуулаад энийгээ яаж хүн амьдарч чаддагийг, яаж хүн хөтөлж чаддагийг, яаж сайн малчин болж чаддагийг радио, телевизээр амьд жишээ гэдэгтэй адил харуулмаар байна. Бид өнөөдөр радио, телевизээр парламентийнхаа асуудлыг, ядуурал, зүдүүрлийнхээ асуудлыг харуулж байгаа болохоос биш өнөөдөр үнэхээрийн тийм бүтээлч ажиллагаа харуулж байгаа юм алга. 

Бид бас судалгаа хийж үзсэн, өнөөдөр Өвөрмонголын телевизээр үнэхээрийн бүтээн байгуулж харуулж байхад манай телевизээр тийм юм байхгүй байна. Ийм учраас цаашдаа энэ төсөл хөтөлбөрүүд, бүтээлч үйл ажиллагааг харуулна, зөвхөн энэ жилийн хувьд гэхэд 40-50-иад сайн малчид, тариаланчид гарч ирлээ гэхэд тэр хүмүүсийн яаж амьдарч, яаж бүтээж байгааг харуулах юм бол энэ бол бодит амьдрал дээр үнэхээрийн хүмүүс харж, тэрнээс сурах ийм зүйлүүдийг бид харуулна. Тэгээд төсөл, хөтөлбөрийн тэр Улаанбаатарт орой ресторанд нь идээд байгаа хоолны мөнгийг телевиз, радиогийнхныг дагуулж явуулаад газар дээр нь тэр фермерийнх нь аж ахуй дээр унтуулаад, өглөө нь үзүүлээд жирийн малчин хүн яаж амьдарч байгаа, яаж ажиллаж байна гэдгийг харуулахаар бид төлөвлөөд нилээн том төсөл маягийн юм хийж ирэх 4 жилд хөдөө аж ахуйн амьдралыг радио, телевизээр нилээн сурталчлах тийм цаг үе болох байхаа гэж бодож байна. 

Даатгалын тогтолцооны асуудал бол малчид ойлгох асуудал таны хэлж байгаа гарцаагүй санал нэг байна. Даатгалын асуудлыг бид үнэхээрийн малчиддаа ч ойлгуулах ёстой, даатгалыг индексжүүлэх талаар Дэлхийн банктай хамтраад төсөл хэрэгжүүлж байгаа, энэ талаар сургалт явагдсан. Энэ бол цаашдаа хэрэгжих байх гэж бодож байна. 

Отор нүүдлийн асуудал, малын хөлийн татварын асуудал дээр бид энэ жил отор нүүдлийн асуудлыг эртнээс гайгүй зохион байгуулсан байх. Одоогийн байдлаар сумдуудаас энэ татварын талаар, хоорондоо зөрчилтэй асуудлын талаар гомдол ирээгүй байна. Тэгэхээр энийг бид таны хэлсний дагуу энэ жилийнхээ хийсэн ажлын үр дүн дээр цаашдаа эртнээс улам боловсронгуй болгож ажиллана гэдгийг хэлье. 

Сайн малчдын асуудлыг үнэхээрийн бид шинээр сэтгэж, шинээр бодож үнэхээрийн та бүгдийн хэлсний дагуу Засгийн газар маань тодорхой хэмжээний нөөц хөрөнгөнөөс юм гаргах эсвэл орон нутгийн нөхдүүд маань мөнгө гаргах, ингээд нэмэх асуудал дээр энэ бол Хүнс, хөдөө аж ахуйн сайдын эрхлэх асуудал учраас энэ дээр бид ямар нэгэн байдлаар та бүгдийн хэлсэн саналыг тусгаж яахав гэдэг талаар бид Сайдынхаа зөвлөл дээр дахиж ярилцъя. Бид өөрсдөөсөө зөвхөн улсын сайн малчнаас гадна өөр ямар шагнал урамшуулал, нэг шагнал биш хоёр дахь шагнал гэж байдаг, алтан медальтай байхад мөнгөн медальтай байдаг. Тийм учраас мөнгөн медалийн хэмжээний шагналыг бид бодъё.


Н.Энхбаяр: За баярлалаа. Цэнгэл гишүүн асуултаа тавъя.

Ц.Цэнгэл: Тэгэхээр өнөөдөр ХХААЯ-ны сайд Тэрбишдагвын Мал өвөлжилтийн тухай мэдээллийг уншиж нилээн сайн танилцлаа. Олон чухал арга хэмжээнүүд хийж байгаа юм байна. Ихэнх асуулт явсан учраас цөөхөн асуулт үлдэж байна миний хувьд бол. 

Цөлжилтөөс хамаарч бэлчээрийн хомсдол маш ихсэж байна, маш ихсэж байна. Үүнээс болж аймаг аймаг руу ордог байснаа тосгон хоорондын ширүүн маргаан болж энэ маргаан нь малчид хооронд бол тавгүй байдал үүсч байгаа тал байна. Ялангуяа манай Булган аймгийн урд талын сумдаар. Үүнтэй яаж, ямар шийдвэртэй арга хэмжээ авч байна. Ялангуяа БОЯ-тай ямар холбоотой ажиллаж байна вэ гэсэн нэгдүгээр асуулт байна. 

Хоёрдугаарт нь ер нь бэлчээрийн хомсдолтой болсон энэ сумдын малчдыг тэр отор нүүдэлд явж байхад нь тэр бэлчээрийн татвар аваад байдгийг больвол яасан юм, эсвэл одоо өвс тэжээлийн хөнгөлөлттэй өгвөл яасан юм бэ гэсэн хоёр дахь асуулт байна. 

Гуравт нь ер нь малын тэжээлийн үйлдвэрийг сэргээх ийм боломж байна уу. Жишээлбэл Баяннуурт малын тэжээлийн цэг байсан, Өвөрхангайд байна, Эрдэнэсантынх энийг одоо сэргээх боломж байна уу гэсэн асуулт байна. 

Дөрөвт нь малчдад хамгийн гол дайсан болсон чоно байгаа. Энэ чоноос болж үнэхээрийн төл авч чадахгүй байгаа, ихэнх нь үүнээс болж байна ялангуяа бод малынх тэр тусмаа адуун сүрэг нилээн чононд өртөж байгаа. Тэгэхээр үүнийг анхаарч одоо отог зохион байгуулдаг, арьс үсийн улс тодорхой үнэхээр авдаг ийм байвал яасан юм бэ. Урд өмнө социализмын үе гэж байхад бол ерөөсөө сум, орон нутгаараа ийм юм зохион байгуулдаг байсан энийг сэргээх арга хэмжээ авбал ямар вэ гэсэн ийм асуулт байна. 

Дараачийн асуулт бол энэ жижиг оврын трактор бол ихээхэн ач холбогдлоо өгсөн гэж ярьж байна, энэ илтгэл дээр бол 828.7 мянган тн өвс, 120.1 мянган сүрэл, 12.2 мянган тн тэжээл бэлтгэхэд бол эдгээр жижиг оврын трактор, цахилгаан үүсгүүр, хадуур голлох нөлөө үзүүлсэн гэж байна. Тэгэхээр үүнтэй уялдуулаад энэ лизингийн гэдэг юмуу, энэ арга хэмжээнд дорвитой арга хэмжээ авч тодорхой төсөл боловсруулбал малчдад багсармал тэжээл, өвс тэжээлээ аваад байх боломж байгаа юм биш үү гэсэн эдгээр асуултыг асууж байна.

Н.Энхбаяр: За баярлалаа. Асуултанд хариулъя.    

Д.Тэрбишдагва: Бэлчээрийн хоорондын маргааны асуудлаар одоохондоо бидэнд албан ёсоор ирээд ингээд тавигдсан юм байхгүй байна. Энэ асуудлыг таны саналыг манай нөхдүүд тэмдэглэж авч байгаа, бид БОЯ-тай хамтарч энэ асуудал дээр анхааралдаа аваад таньд хариу өгье. 

Тэжээлийн үйлдвэрийг сэргээх асуудал үнэхээрийн маш чухал байгаа миний илтгэлд ч орсон. Тэжээлийн үйлдвэр угаасаа өөрөө зах зээлээ дагаад сэргэх хандлага байгаа. Өнөөдөр эрчимжсэн мал аж ахуй, эрчимжсэн газар тариалан, эрчимжсэн мал аж ахуй, газар тариаланг хорших асуудал бидэнд их эрчтэй тавигдаж байгаа л даа. Тэгэхээр энэ одоо үнэхээрийн нэг малаас авах ашиг шимийн нэмэгдүүлье гэх юм бол тэжээлийн асуудал байдаг л даа. Манай малын жин бол өвлийн улиралд тэжээлээсээ бодоод 30.0 хувь жингээ алдаж байгаа, 100 кг жинтэй мал өнөөдөр ямар нэгэн байдлаар тэжээлээсээ болоод 70 кг жинтэй болох жишээтэй. Тэгэхээр энэ өвс тэжээлийн асуудал дан өвс биш хүчит тэжээлийн асуудал гэж яриад байгаа. Энэ өвс тэжээлийн малаа таргалуулдаггүй юмаа гэхэд өлсгөдөггүй байхад л бид 30.0 хувийн алдагдалгүй ажиллачих тийм тооцоо гараад байгаа юм л даа. Тэгэхээр бол энэ тэжээлийн үйлдвэрлэлийг бид мэдээж бодлогоор дэмжинэ, нөгөө талаасаа тэжээлийг хэрэглэх аж ахуйн нэгжүүд нэмэгдэж байгаад баяртай байгаа. Энэ асуудал сэргэх тийшээ байгаа. 

Чонын асуудал чинь одоо Булганаас гарсан гишүүдээс байна гардаг асуудал шиг байна. Тэгэхээр чоно одоо зах дээр миний сонссоноор 40.0 мянган төгрөгийн үнэтэй гэж сонссон, тэгэхээр чоно өөрөө зах зээлд үнэ хүрээд байгаа учраас бизнес болох болов уу гэж найдаж байна. Тэгэхгүй чонын тухай хууль гаргах гээд, түрүүний Их Хурлын үед Раднаа гишүүний тавьж байсан саналуудыг нилээн сонсож байсан, тэр нь их яагаагүй учраас энэ асуултанд яг тэгнэ гэж хэлэхэд хэцүү л байна. 

Тракторын хувьд бол бид ирэх 4 жилд 8000 хүртэл жижиг оврын трактор нийлүүлнэ гэсэн том зорилт тавьж байгаа. Энэ хөрөнгө мөнгөний эх үүсвэр одоохондоо байхгүй байгаа, тэгэхдээ хөрөнгө мөнгөний эх үүсвэр байж болох тийм юмнууд бидний нүдэнд харагдаж байгаа. Тэгэхээр 8000 трактор, газар тариалан, хүнсний ногооны услалтын системд зориулаад бидний тооцоогоор 50.0-80.0 мянган доллар хэрэгцээ байгаа юм. Тэгэхээр Хятадын тусламжаар 300.0 сая долларын тусламж ирнэ, тэрнээс 50.0-70.0 сая долларыг манайд өгөөчээ. Энэ бол өөрөө тухайлах юм бол услалтын системтэй газар тариалан бол 1 га-гаас авах ургац нь бол 4-5 дахин их байгаа. Тэгэхээр 4-5 дахин илүү ургацтай газар бол лизингийн үйлчилгээгээр услалтын систем авахад бол бусад төлөх нөхцөл сайтай. Жижиг оврын трактор авлаа гэж бодоход 2 жилийн дотор зөвхөн авсан хадлангаараа төлчих боломжтой байгаа учраас бид урд өмнө газар тариаланд үр аваад булдаг гээд янз янзын шүүмжлэлд орсон байсан одоо бол нөгөө загас идэх аргын биш загас барих аргын зааж өгнө гэдэг ухагдахуунаар бид энэ зүйл рүү нилээн хандаж энэ жижиг оврын трактор руу манай яам, бараг хүн болгоны амнаас гарч байгаа нэг үг бол жижиг оврын трактор, услалтын систем, эрчимжилт, нэг сум, нэг бүтээгдэхүүн гэсэн үгнүүд гарч байгаа даа. Тэгэхээр жижиг оврын трактор дээр ямар ч байсан ирэх 4 жилд дэвшил гарна гэж бодож байгаа. 

Ц.Цэнгэл: Оторлоход бол тэр нөгөө газар нь малын бэлчээрийн татвар гэж аваад байдаг, эсвэл хадлан тариалан өгөх бол хөнгөлөлттэй үнээр өгөх ийм боломж байна уу л гэж асууж байна л даа. 

Д.Тэрбишдагва: Энийг бол эргэж харъя, бид бас энд ярьж байна. Ер нь зүгээр хууль бол байхгүй, гэтэл орон нутгийн Иргэдийн хуралд нь эрхийн өгсөн гэсэн ийм зүйл байдаг. Энийг бид ярихгүй бол аль алинд нь зовлонтой өөрөөр хэлэх юм бол газар нутгаа ашиглуулаад баахан сэг зэм үлдээгээд явдаг, буцахдаа малаа хулгайлаад явчихдаг гээд орон нутгаа өгсөн, бэлчээрээ өгсөн хүмүүс нь гомдол гаргаж байдаг. Очсон хүмүүс нь ядарч зүдрээд ирж байхад эд нар татвар аваад байх юм гэсэн ийм л яриа байдаг юм. Энийг одоо хууль эрх зүйн үндсийн бид дахин судалж тодорхой хариу өгье дээ.  


Н.Энхбаяр: За баярлалаа. Ингээд Засгийн газрын мэдээллийн цагаар Хүнс, хөдөө аж ахуйн сайд Тэрбишдагвын Мал өвөлжилтийн байдлын талаар хийсэн мэдээллийг сонслоо. Ажлын хэсгийнхэнд баярлалаа. 

Их Хурлаас гаргасан баталсан хуулийн эцсийн найруулгыг сонсох ёстой. Туркийн олон улсын хамтын ажиллагаа, хөгжлийн байгууллын хөтөлбөр зохицуулалтын газар байгуулах тухай Монгол Улсын Засгийн газар, Бүгд Найрамдах Турк Улсын Засгийн газар хоорондын хэлэлцээрийг соёрхон батлах тухай хуулийн эцсийн найруулгатай холбоотой санал байвал гишүүдээс санал сонсоё. Санал байна уу. Санал байхгүй байна. 

Туркийн олон улсын хамтын ажиллагаа, хөгжлийн байгууллын хөтөлбөр зохицуулалтын газар байгуулах тухай Монгол Улсын Засгийн газар, Бүгд Найрамдах Турк Улсын Засгийн газар хоорондын хэлэлцээрийг соёрхон батлах тухай хуулийн эцсийн найруулгыг сонслоо. 

Хүн амын орлогын албан татварын хуульд өөрчлөлт оруулах тухай хуулийн эцсийн найруулгатай холбогдуулж хэлэх саналтай гишүүн байвал саналаа хэлье. Байхгүй байна. 

Хүн амын орлогын албан татварын хуульд өөрчлөлт оруулах тухай хуулийн эцсийн найруулгыг сонслоо. 

Байгаль орчныг хамгаалах тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулж санал хэлэх гишүүн байна уу. За байхгүй байна. 

Байгаль орчныг хамгаалах тухай хуульд нэмэлт, өөрчлөлт оруулах тухай хуулийн эцсийн найруулгыг сонслоо. 

За ингээд Их Хурлынхаа өнөөдрийн чуулганы нэгдсэн хуралдаанд идэвхитэй оролцсон гишүүддээ баярлалаа. Өнөөдрийн нэгдсэн хуралдаан өндөрлөснийг мэдэгдье. 

Хуралдаан 17.55 цагт өндөрлөв.

Соронзон хальснаас буулгасан:

ХУРАЛДААНЫ НАРИЙН 

БИЧГИЙН ДАРГА 

